
बोधगया कई मायनों में विशिष्ट है। यह बुद्ध 
के जीवन का सबसे महत्वपूर्ण स्थान है।  
यहीं 2600 वर्ष पूर्व बुद्ध को महाबोधि वृक्ष के  
नीचे ज्ञान की प्राप्ति हुई थी। यह पूरा क्षेत्र बुद्ध  
के ज्ञान प्राप्ति के मार्ग का प्रमाण है। ये 
ऐतिहासिक और सांस्कृतिक पदचिह्न बोधगया 
में कहीं भी देखे जा सकते हैं। 

यह पुस्तक बोधगया में स्थित 41 मठों का 
सटीक सांस्कृतिक रिकॉर्ड प्रदान करती है। 
इन मठों के माध्यम से, लेखक ने दक्षिण 
एशियाई देशों की सांस्कृतिक विरासत का 
दस्तावेज़ीकरण करते हुए उस स्थान के 
वास्तविक सार को पकड़ने का प्रयास किया 
है। पुस्तक की लेखिका भारत की पहली 
एकल महिला यायावर और फोटोग्राफर 
हैं, जिन्होंने भारत और विदेशों में पाँच  
वर्षों के अल्प काल में 3 लाख किलोमीटर 
की अकेले यात्रा की है। एक सांस्कृतिक 
संरक्षणवादी के रूप में वह आने वाली पीढ़ियों 
के लिए विरासत को उसी तरह संरक्षित करने 
का प्रयास करती हैं जैसे पिछले महान यात्रियों 
और पुरातत्वविदों ने किया था। क्योंकि यह 
पुस्तक एक फोटोग्राफर द्वारा तैयार की गई  
है, इसलिए यह दृश्य आनंद के साथ-साथ 
आंतरिक शांति और बौद्धिक आनंद भी प्रदान 
करती है। लेखिका का दावा है कि बोधगया 
को इस नज़र से पहले कभी नहीं देखा 
गया है। यह पुस्तक बोधगया को निश्चित 
ही एक अवश्य देखने योग्य स्थान के रूप  
में स्थापित करेगी।

पुस्तक परिचय

बुद्ध एक  
रूप अनेक

6 7

कहने को तो बुद्ध एक हैं लेकिन 
बोधगया स्थित अलग-अलग देशों 

द्वारा बनवाए गए बौद्धविहारों में बुद्ध 
के अनेक रूपों के दर्शन होते हैं। एक 
प्राचीन कहावत यहाँ सौ प्रतिशत सही 
बैठती है। कहते हैं, ‘जाकी रही भावना 

जैसी प्रभु मूरत देखी तिन तैसी’। 
अलग-अलग देशों के इन बौद्धविहारों 

में बुद्ध की प्रतिमा के नयन-नक़्श 
उस देश के लोगों जैसे हैं। साथ ही 

बौद्धविहारों की कलात्मकता उस देश 
के कलापक्ष को उजागर करती है। 

फिर चाहे वह अलंकरण हो या फिर 
मूर्ति कला। इन बौद्धविहारों की छोटी- 
से-छोटी वस्तु उस देश की सांस्कृतिक 

पहचान समेटे हुए है।

हार के मगध विश्विद्यालय में पिछले 
साल व्याख्यान देने जाना हुआ था। 
इस दौरान बोधगया भ्रमण करने 

का मुझे अवसर मिला। बिहार राज्य के गया जिले 
का एक उपनगर है बोधगया। पहाड़ियों से घिरा  
यह छोटा-सा नगर विश्व मानचित्र पर एक बड़ी 
पहचान रखता है। आज से ढाई हज़ार वर्ष पूर्व यहीं 
शाक्य कुल के राजकुमार सिद्धार्थ को महाबोधि 
वृक्ष के नीचे ज्ञान की प्राप्ति हुई थी। गया शीर्ष 
पहाड़ियों के दामन में फैला उरुवेला का घना जंगल 
राजकुमार सिद्धार्थ को कठोर तप करने के लिए 
भाया था। यहाँ सुकून और शांति थी। आज सैकड़ों 
वर्ष बीत जाने के बाद भी यह स्थान सुकून से भरा 
हुआ है। यह पूरा क्षेत्र मानों मौन का उत्सव मना  
रहा है, क्योंकि यहीं से एक राजकुमार के बुद्ध बनने 
की कहानी शुरू होती है।

अपने एक दशक के भारत भ्रमण के दौरान  
मुझे बौद्ध धर्म से जुड़े स्मारक, स्तूप और विहार  
देखने को मिले। इस भ्रमण में मैंने पूरे हिमालय 
में लद्दाख से लेकर सिक्किम तक अलग-अलग 
ऊँचाइयों पर बसे सजीले बौद्ध मठ देखे। सभी 
बौद्धविहारों में मुझे असीम शांति मिली। अगर 
हिमाचल या लद्दाख की ही बात करें तो एक 
बौद्धविहार से दूसरे बौद्धविहार तक जाने में कम-
से-कम दो से चार घंटे की यात्रा करनी पड़ती है, 
लेकिन पूरे भारत में केवल बोधगया ही एकमात्र 
ऐसा स्थान है, जहाँ मात्र 3 किलोमीटर के दायरे में 
लगभग 41 से अधिक बौद्धविहार मौजूद हैं। यह 
कोई साधारण बौद्धविहार नहीं है। यहाँ मौजूद हर 

एक बौद्धविहार अपने में अद् भुत और अनोखा है। 
बोधगया में घूमते हुए मुझे यह आभास हो गया 

था कि यह स्थान सबसे अलग और सबसे जुदा था। 
मुझे बोधगया का दस्तावेज़ीकरण करना है  

यह बात मन में घर कर गई थी। मैंने बोधगया पर 
शोध करना शुरू किया। मुझ जैसे यायावर का 
शोध किसी और की लिखी जानकारी से ज्यादा 
अपने अनुभवों पर निर्भर करता है। इसलिए तीन 
किलोमीटर में फैले बौद्धविहारों की गलियों में 
कदम बढ़ाना शुरू किया। मैं जैसे-जैसे बौद्धविहारों 
को देख रही थी, मेरे सामने बहुत-सी नई 
जानकारी आने लगी थी। लग रहा था, कि जैसे  
मानो हर बौद्धविहार मेरे लिए कुछ अद् भुत रहस्य 
छुपाए हुए हैं। मुझे लगा कुछ तो है, जो मेरे इंतज़ार 
में अभी तक अनछुआ है। ये अनुभूति किसी 
छुपे खज़ाने के हाथ लगने जैसी लग रही थी।  
मेरा खज़ाना तो यहाँ खुले में चारों दिशाओं में 
बिखरा हुआ था। मैं हैरान थी कि अभी तक इस 
अद् भुत जगह को किसी ने इस नज़रिए से क्यों नहीं 
देखा। इस पावन धरती पर महान यायावर आए, 
भारतीय पुरातन सर्वेक्षण के पितामह आए, बड़े 
राजा और उनके दूत आए, लेकिन यहाँ मुझे कुछ 
अलग नज़र आ रहा था। मैं बौद्ध नहीं हूँ और न ही 
मेरे ऊपर महात्मा बुद्ध का कुछ खास प्रभाव था। 
फिर भी न जाने क्यों यह जगह मुझे अपनी तरफ 
खींच रही थी।

मुझे बौद्धविहारों की सुंदरता, स्थापत्य और 
अलंकरण ने आकर्षित किया। ये बौद्ध कला और 
दक्षिण एशियाई देशों का अद् भुत संगम है, जो  

एक ही स्थान पर है और कहीं देखने को नहीं  
मिलता। यह अनोखे इसलिए हैं, क्योंकि इन 
बौद्धविहारों को दक्षिण एशिया में बसे उन देशों ने 
बनवाया है, जो बौद्ध धर्म के अनुयायी हैं। आज 
से 2600 वर्ष पूर्व बोधगया ही वह स्थान है जहाँ  
बौद्ध धर्म का उदय हुआ और यहीं से निकलकर 
बौद्ध धर्म पूरी दुनिया� में फैला। 

यह एक अति प्राचीन उपनगर है। इस नगर ने 
बहुत से उतार-चढ़ाव देखे हैं। यह नगर साक्षी है  
उस महान घटना का, जब शाक्य कुल के राजकुमार 
को ज्ञान प्राप्त हुआ और वह बुद्ध बने। यहाँ आज 
भी मौजूद है महाबोधि वृक्ष, जिसकी छाँव में बुद्ध  
ने तपस्या की थी। बोधगया भगवान बुद्ध के जीवन 
के पड़ाव में से सबसे महत्वपूर्ण पड़ाव है।

बोधगया में आज पूरी दुनिया� से लोग इस 
विश्व धरोहर का दर्शन करने पहुँचते हैं। बौद्ध धर्म 
के अनुयायी विशेष रूप से यहाँ प्रार्थना और ध्यान  
करने आते हैं। यहाँ घूमते हुए एक बार भी यह 
अहसास नहीं होता, कि एक दौर ऐसा भी आया 
था, कि यहाँ से बौद्ध धर्म बिल्कुल समाप्त हो 
गया था, लेकिन भला हो दुनिया� भर में फैले बौद्ध 
धर्मावलंबियों और पुरातत्ववत्ताओं का, जिन्होंने 
फिर से इस नगर को गुलज़ार किया। 

यह नगर हमेशा आबाद रहे इसलिए अलग-
अलग देशों ने यहाँ बौद्धविहार बनवाए हैं। इन 
विहारों में बौद्ध भिक्षुओं के रहने, अध्ययन एवं 
प्रार्थना करने के लिए व्यवस्था सुनिश्चित की गई 
है। अपने-अपने देशों से जब यह लोग भारत आए 
तो अपनी आस्था के साथ वह अपनी संस्कृति भी  

बि

ले आए। आज यहाँ पर मौजूद एक-एक बौद्धविहार अपने देश की संस्कृति  
का वाहक है। आप जैसे ही इन बौद्धविहार में प्रवेश करते हैं। एक पल में  
दृश्य बदल जाता है। ऐसा प्रतीत होता है, जैसे उस मठ के माध्यम से हम  
उस देश में प्रवेश कर रहे हों। ऐसा लगता है, जैसे यह मठ अलग-अलग देशों 
के टापू हों। महात्मा बुद्ध से जुड़े यह बौद्धविहार एक जैसे होते हुए भी एक  
दूसरे से बहुत अलग हैं। एक बौद्धविहार के प्रधान तत्व समानता का पालन  
करते हुए भी भिन्नता लिए हुए हैं। 

जहाँ बुद्ध इन्हें जोड़त हैं, वहीं उनकी सांस्कृतिक विविधता इन्हें अनोखा 
बनाती है। यह बौद्धविहार महाबोधि मंदिर परिसर की परिधि से लगे पद्म पुष्पों 
की एक ऐसी सुंदर माला से जान पड़त हैं जो अलग-अलग देशों से चुन-चुन 
कर लाए गए हों।

बोधगया का केंद्र है महाबोधि मंदिर परिसर, जहाँ स्थित है महाबोधि वृक्ष, 
जिसके नीचे बैठकर राजकुमार सिद्धार्थ को ज्ञान की प्राप्ति हुई और वह बुद्ध 
कहलाए। महाबोधि मंदिर परिसर को यूनेस्को द्वारा विश्व धरोहर घोषित किया 
गया है। इस स्मारक का ऐतिहासिक पक्ष भी बहुत रोचक है। भला हो सर 
कनिंघम का, जिन्होंने खनन कर इस मंदिर को मिट्टी के ढेर से खोद निकाला।

इस कॉफ़ी टेबल बुक के पन्ने पलटते हुए आपको बोधगया के अनेक  
सुंदर, अद् भुत और आकर्षक बौद्धविहारों के दर्शन होंगे। इस पुस्तक को  
बनाने का मेरा उद्देश्य यहाँ के सुंदर चित्रों के माध्यम से इस सांस्कृतिक 
विविधता से लोगों को रू-ब-रू करवाना है, ताकि हमारे देशवासी अपने देश 
की इस महत्वपूर्ण धरोहर के महत्व को समझ सकें। 

अंत में मैं उन सभी लोगों का आभार व्यक्त करुँगी, जिन्होंने इस कार्य 
के संपादन में महती भूमिका निभाई है। मगध विश्वविद्यालय डॉ. विनय 
भारद्वाज की दिल से आभारी हूँ, जिन्होंने मुझे बोधगया से जोड़ा। बोधगया 
जैसे अनोखे स्थान की सांस्कृतिक दस्तावेज़ीकरण के विचार को सहमति  
और सहयोग देने हेतु देश के जाने-माने पुरातत्वेत्ता श्री के.के. मुहम्मद 
साहब का भी दिल से आभार व्यक्त करती हूँ। आने वाली पीढ़ी के लिए  
एक प्रामाणिक दस्तावेज़ का बनाना कितना आवश्यक है यह समझने के लिए 
मैं मूर्ति ट्रस्ट की संस्थापक एवं संरक्षक श्रीमती सुधा मूर्ति की सदैव ऋणी 
रहूंगी। उनके आशीर्वाद के बिना यह पुनीत कार्य पूर्ण नहीं हो पाता। 

इस प्रोजेक्ट में मेरी पूरी टीम सचिन मिश्रा, फज़ै अहमद, विनय काम्बोज, 
शाल्वी दत्ता एवं डॉ. दिग्विजय सिंह राठौर की भी आभारी हूँ। उनका सहयोग 
और सलाह मेरे लिए हमेशा मूल्यवान रही है।

मंगल मृदुल कामनाओं सहित 
डॉ. कायनात क़ाज़ी

भूमिका

ह कॉफी टेबल बुक भारत में  
बोधगया के आसपास स्थित 41  
भव्य मंदिरों को समर्पित है। गया 
अत्यंत प्राचीन और ऐतिहासिक 

महत्व का अर्चना-स्थल है, जो मगध राजवंश में 
महत्वपूर्ण स्थान रखता था। यह आज भी हिंदुओं 
का पवित्र-स्थल माना जाता है, जिसे पितृ गया 
भी कहते हैं और बौद्ध धर्मावलंबियों के लिए  
बोधगया के समान ही महत्पूर्ण है। यहा� प्राचीनकाल से ही दुनिया�भर के  
श्रद्धालु बौद्ध मंदिर तथा पीपल के वृक्ष की अर्चना के लिए आते रहे हैं,  
लेकिन इसी बोधगया में और इसके आसपास अनेक स्मारक भी हैं, जिनकी 
जानकारी बहुत से आगंतुकों को नहीं है या काफी सीमित है। भारत के अतीत 
में अनेक युगों/राजवंशों से जुड़े इन स्मारकों ने स्थापत्य शैलियों के निर्धारण में 
काफी महत्वपूर्ण भूमिका अदा की है। 

मुझे बेहद प्रसन्नता है, कि मैं स्वयं इस सफर से जुड़ी रही हू�, और आशा  
करती हूं, कि इसके माध्यम से पाठकों को भारत की समृद्ध सांस्कृतिक  
विरासत और विविधताओं के दर्शन होंगे। इस कॉफी टेबल बुक का प्रत्येक  
पृष्ठ इन पवित्र धर्म-स्थलों के सौंदर्य एवं ऐतिहासिक महत्व को उजागर करता  
है। मुझे भरोसा है, कि यह पुस्तक भारत की अद्वितीय धरोहर को गहराई से  
समझने और उसकी सराहना करने के लिए प्रेरित करेगी।

सुधा मूर्ति
ट्रस्टी - मूर्ति ट्रस्ट

य
प्राक्कथन

यह पुस्तक समर्पित है उन सभी लोगों को जिन्होंने यहाँ यह पुस्तक समर्पित है उन सभी लोगों को जिन्होंने यहाँ 
सुन्दर बौद्धविहारों का निर्माण किया और बोधगया के सुन्दर बौद्धविहारों का निर्माण किया और बोधगया के 

प्राचीन वैभव को पुनः स्थापित किया। साथ ही यह पुस्तक प्राचीन वैभव को पुनः स्थापित किया। साथ ही यह पुस्तक 
उन सभी समर्पित चित्रकारों, कशीदाकारों, बुनकरों, उन सभी समर्पित चित्रकारों, कशीदाकारों, बुनकरों, 

मूर्तिकारों और स्थापतियों को नमन करती है, जो बोधगया मूर्तिकारों और स्थापतियों को नमन करती है, जो बोधगया 
को अनोखा बनाने में लगातार योगदान दे रहे हैं।को अनोखा बनाने में लगातार योगदान दे रहे हैं।समर्पण

हार राज्य के गया ज़िले के दक्षिण में 12  
किलोमीटर की दूरी पर स्थित है बोधगया। यह  
गया जिले का ही एक संभाग है। बोधगया  

दुनिया�भर के बौद्ध धर्मानुयायियों के लिए सबसे पवित्र स्थल 
माना जाता है। बौद्धों के आलावा यह स्थान हमेशा से अन्वेषकों, 
महान यात्रियों, पुरातत्वविदों, वास्तुकारों, स्थापतियों, मूर्तिकारों, 
चित्रकारों, कलाविदों और साहित्यकारों के लिए कला तीर्थ के 
रूप में जाना जाता है। इस स्थान का एक समृद्ध इतिहास रहा है।

बोधगया का इतिहास भगवान बुद्ध से ऐसे जुड़ा है, कि  
उसे पृथक करके देखा ही नहीं जा सकता है। इसलिए महात्मा  
बुद्ध के जीवन पर भी संक्षिप्त प्रकाश डालना आवश्यक हो  
जाता है, बिना बुद्ध की जीवन यात्रा को जाने बोधगया को 
समझना संभव नहीं है। 

 यह बात आज से 2600 पूर्व की है। मगध राज्य का सबसे 
विशाल जंगल था उरुवेला। 29 वर्ष की आयु में राजकुमार  
सिद्धार्थ यहाँ आए। राजकुमार सिद्धार्थ के जीवन के पाँच  
महत्वपूर्ण पड़ाव हैं। उनकी जीवन कहानी को पाँच चरणों में 
विभाजित किया गया है: जन्म, अंतर्दृष्टि, ज्ञानोदय, पहला 
प्रवचन और अंत में मृत्यु।

नेपाल देश के कपिलवस्तु में शाक्य कुल के राजा शुद्धोधन 
और महामाया के घर में उनका जन्म हुआ। उनका विवाह  
यशोधरा नाम की कन्या से हुआ और एक पुत्र राहुल का जन्म  
हुआ। राजकुमार होने के नात उन्हें शाक्य संघ की सदस्यता  
ग्रहण करनी पड़ी। राजकुमार सिद्धार्थ हमेशा से ही शांति प्रिय  
थे। कपिलवस्तु के शाक्य और देवदह के कोलियों के बीच  
रोहिणी नदी के जल बंटवारे को लेकर युद्ध हुआ। राजकुमार ने 

झगड़े में हस्तक्षेप करते हुए युद्ध न करने की सलाह दी। 
इस बात से कपिलवस्तु के सेनापति उनसे नाराज हुए और 

राजकुमार पर शाक्य संघ की मर्यादा तोड़ने का आरोप लगाया। 
राज्य की सबसे बड़ी सत्ता शाक्य संघ ने राजकुमार के लिए  
तीन दंड पहला सैनिक के रूप में युद्ध में भागीदारी, दूसरा फाँसी 
या देश निकाला और तीसरा परिवार सहित सामाजिक बहिष्कार 
सुनाए। इसमें से एक दंड उन्हें स्वीकार करना था। 

इस स्थिति में सिद्धार्थ ने गृह त्याग करना ही उचित समझा  
और वह अपनी पत्नी, माता-पिता से आज्ञा लेकर राजगृह से 
निकल गए। उन्होंने अपने केश और राजसी वस्त्र त्यागे और  
उन्नतीस वर्ष की आयु में जंगल की ओर चले गए। जंगल में 
भटकते हुए वह बिम्बिसार के क्षेत्र में पहुँचे। यहाँ घने वन और 
सुंदर गुफाएँ थीं। वह एक बार नगर जाकर भिक्षा ले आते और 
फिर आसन लगाकर ध्यान करते। उनकी आभा देखते ही बनती 
थी। यह सूचना राजा बिम्बिसार तक पहुँची और वह दौड़े चले 
आए। राजा ने सिद्दार्थ को भिक्षु वेश में देख उन्हें वापस लौट  
जाने की सलाह दी। सिद्दार्थ ने इसे अस्वीकार कर दिया।  
बिम्बिसार  ने उन्हें आधा राजपाट देने का आग्रह तक किया और 
कहा कि वह यहीं बड़े सुख से अपना जीवन व्यतीत कर सकते 
हैं। लेकिन सिद्धार्थ ने इस प्रस्ताव को नहीं माना। वह बोले कि  
“हे राजन मैं इन सभी प्रलोभनों को छोड़कर सत्य और परमानंद 
की खोज में निकला हूँ, मैं अब लौट नहीं सकता।”

बोधगया का इतिहास बि

 सिद्धार्थ सच्चे गुरु की खोज में वन-वन भटकने लगे और  
महर्षि भृगु के आश्रम में पहुँचे। वहाँ वे महर्षि भृगु की अपार कष्ट 
सहने की दिनचर्या देख चकित हुए। सिद्धार्थ वहाँ से सांख्य दर्शन 
सीखने आलार कालाम के पास वैशाली नगर पहुँचे। यहाँ रहकर 
उन्होंने सांख्य दर्शन को जाना, लेकिन वहाँ भी उन्हें शांति नहीं 
मिली। इसके बाद उन्होंने अकेले ही तप करने की ठानी। उनके  
साथ पाँच परिव्राजक भी हो लिए, जिनके नाम थे — कौंदिन्य, 
अश्वजित, वाष्प, महानाम और भद्रिक।

उस समय वैशाली में बहुत भीड़ होती थी। यहाँ लोग दूर-दूर से 
तप करने आते थे। इसलिए सिद्धार्थ और उनके साथियों ने कठोर 
तपस्या करने के लिए मगध राज्य में स्थित उरुवेला के जंगलों की 
ओर प्रस्थान किया। यह जंगल कठोर तपस्या के लिए प्रसिद्ध था। 
यहाँ आकर बुद्ध और उनके पाँच साथियों ने कठोर तप किया।  
आरंभ में वह फल-फूल खाकर तप किया करते थे। धीरे-धीरे तप 
की कठोरता बढ़ात गए और एक पत्ते भर का सेवन करते, जिससे 
उनका शरीर बिल्कुल जर्जर हो गया। लगातार छह वर्ष तक इस 
प्रकार तप करने से उनकी काया बिल्कुल जर्जर हो गई। उनमें इतनी 
भी शक्ति नहीं रही, कि वह अपने से खड़े भी हो सकें। 

इसी समय बुद्ध को पाँच महास्वप्न के दर्शन हुए। स्वप्न में जब 
उन्होंने वीणा बजाती हुई तीन स्त्रियों को देखा। पहली स्त्री की वीणा 
के तार बहुत कसे हुए थे, जिससे काफी कर्कश और कठोर ध्वनि 
निकल रही थी। दूसरी स्त्री की वीणा के तार बिल्कुल ढीले थे। 

उसकी वीणा से ध्वनि ही नहीं निकल पा रही थी। तीसरी स्त्री की 
वीणा के तार न अधिक कसे थे न ढीले थे, उसकी वीणा से मधुर 
ध्वनि निकल रही थी। बुद्ध ने इस स्वप्न के आधार पर यह निष्कर्ष 
निकाला, कि शरीर को भारी कष्ट देना उचित नहीं है। शरीर को  

उचित आहार मिलना चाहिए। यह शरीर ही है, जिसको माध्यम 
बनाकर साधना से ज्ञान प्राप्त किया जा सकता है। जब यही नहीं 
रहेगा, तो ज्ञान कैसे प्राप्त होगा। यहीं से सिद्धार्थ को मध्यम मार्ग  
का विचार आया। सिद्धार्थ ने अपने साथियों को जब यह विचार 
बताया, तो वह सिद्धार्थ से नाराज़ हुए और उन्हें छोड़कर वैशाली 
चले गए। यहाँ से आगे की यात्रा सिद्धार्थ ने अकेले ही तय की।  
वह विचरण करते हुए बोधगया के नज़दीक निरंजना नदी से लगे 
सैनानी ग्राम के नज़दीक पहुँचे। वहाँ उन्होंने एक वट वृक्ष के नीचे 
आसन लगाकर साधना करना शुरू की।

यहीं सैनानी ग्राम के प्रधान की पुत्री सुजाता ने सिद्धार्थ को  
खीर भेंट की। सिद्धार्थ ने खीर ग्रहण की और निरंजना नदी में आकर 
स्नान कर नदी पार कर उस स्थान पर पहुँचे, जहाँ आज महाबोधि 
मंदिर स्थित है। यहाँ पर उन्होंने सात सप्ताह का समय बिताया और 
यहीं उन्हें ज्ञान प्राप्त हुआ। इस प्रकार बुद्ध के जीवन में राजकुमार 
सिद्धार्थ से महात्मा बुद्ध बनने की यात्रा में सबसे महत्वपूर्ण पड़ाव 
बोधगया माना जाता है।

यह पूरा क्षेत्र बुद्ध के जीवन की सबसे महत्वपूर्ण घटनाओं 
का गवाह है; उरुवेला के जंगल, सैनानी ग्राम, महाबोधि मंदिर 
परिसर और उसके आसपास बने बौद्धविहार। बुद्ध से जुड़ी अनेक  
कहानियाँ यहाँ की फ़िज़ाओं में बहा करती हैं।

बोधगया के इतिहास को देखने के तीन नज़रिये हैं — पहला 
धार्मिक दृष्टि, दूसरा ऐतिहासिक एवं पुरातात्विक दृष्टि और तीसरी 
कलात्मक दृष्टि।

धार्मिक दृष्टि से देखने पर यहाँ बहुत-सी लोककथाएँ सुनने 
को मिलती हैं, जिसमें चमत्कारिक घटनाएँ भी शामिल हैं, जो कि 
सुनने में रोचक हैं। ऐतिहासिक एवं पुरातात्विक पक्ष इस स्थान के 
बसने और उजड़ने के अनेक घटनाक्रमों से भरा हुआ है, जिसके 
साक्ष्य अनेक रूपों जैसे, शिलालेख, उत्खनन में मिली मूर्तियाँ एवं 
इस स्थान पर आने वाले यात्रियों के संस्मरण आदि। इसका तीसरा 
पक्ष कलात्मक है, जो कि अनुभव पर आधारित है जिसे केवल यहीं 
आकर महसूस किया जा सकता है। 

बोधगया को अंतर्राष्ट्रीय स्थल के रूप में पहचान दिलाने में  
इन बौद्धविहारों की महती भूमिका है। जहाँ बौद्ध धर्म का उदय 
हुआ, उस स्थान पर एक दौर ऐसा भी आया, कि कोई नाम लेवा  
नहीं बचा था, लेकिन दक्षिण एशियाई देशों ने अपने इस नगर को 

फिर से आबाद किया। महाबोधि मंदिर जैसा, कि आज दिखाई  
देता है, ज्यादातर 19वीं सदी के अंत में किए गए जीर्णोंद्धार का 
परिणाम है। पहले एक बर्मी मिशन द्वारा और फिर भारतीय पुरातत्व 
सर्वेक्षण द्वारा इसकी देख-रेख की गई। 

महात्मा बुद्ध के बोधि प्राप्ति के बाद बोधगया में तेज़ी से  
निर्माण कार्य करवाए गए, जिसमें सबसे पहले नाम आता है  
सम्राट अशोक का। जनरल कनिघम ने वर्तमान मंदिर सम्राट  

अशोक के बनवाए मंदिर के अवशेषों पर बना मंदिर माना है।  
अशोक ने यहाँ साँची के स्तूप के सामान 50 फुट ऊँचा एक स्तूप 
बनवाया था। वर्तमान महाबोधि महाविहार दूसरी शताब्दी का  
बना हुआ है। इसके साक्ष्य उत्खनन में प्राप्त स्वर्ण मुद्राओं आदि को 
माना जाता है। 

यहाँ से प्राप्त अभिलेखों से यह प्रमाणित होता है, कि गुप्त काल  
में श्रीलंका के राजा मेघ वर्मा ने यहाँ तीन ऊँची मीनारों के संघाराम 

का निर्माण करवाया था, जिसका उल्लेख प्रसिद्ध चीनी यात्री 
ह्वेनसांग ने अपने यात्रा विवरणों में भी किया है। उनके बाद 409 
ईस्वी में चीनी यात्री फाह्यान ने भी इन तीन विहारों के बारे में लिखा 
है। चीनी यात्री ह्वेनसांग, जो कि लगभग 637 ईस्वी में यहाँ आए 
थे, उन्होंने भी अपने लेखन में इन बौद्धविहारों का ज़िक्र किया है। 
ह्वेनसांग ने यहाँ एक हज़ार बौद्ध भिक्षुओं के होने की बात की है। 

श्रीलंका और बोधगया का संबंध बहुत प्रगाढ़ रहा है, जिसकी 
शुरुआत अशोक की बेटी संघमित्रा द्वारा 288 ईसा पूर्व महाबोधि 
वृक्ष की टहनी को वहाँ ले जाने से हुई। इस संबंध को समय-समय पर 
अन्य लोगों ने पोषित किया। पाँचवीं सदी में श्रीलंका के राजपरिवार 
के श्रमण प्रख्यातकीर्ति ने यहाँ पूजा की। उसके एक शताब्दी के बाद 

श्रीलंका के एक स्थविर महानाम ने यहाँ बुद्ध प्रतिमा भेंट की और 
लगभग 588 ईस्वी में एक बुद्ध कुटी का भी निर्माण करवाया। 

इसके बाद पाल वंश के समय में यह स्थान खूब फला-फूला। 
1010 ईस्वी में राजा महिपाल ने यहाँ मरम्मत का कार्य करवाया। 
वर्तमान प्रांगण में जो भी मूर्तिया नज़र आ रही हैं, वे उसी समय की 
मानी जाती हैं। 

इसके बाद से बोधगया का ह्रास होना शुरू हुआ। बख्तियार 
ख़िलजी ने नालंदा विश्वविद्यालय पर आक्रमण किया और 80 
किलोमीटर की दूरी पर स्थित बोधगया भी उस आक्रमण से बच न 

सका। तिब्बत के एक तीर्थयात्री धर्मस्वामी को 1234 
ईस्वी में यह स्थान वीरान मिला। मुख्य मंदिर के द्वार को 
ईंटों से ढक कर उस पर मिटटी का लेप चढ़ा दिया गया 
था। उस समय तुर्कों का बड़ा आतंक था। बौद्धविहार के 
चारों भिक्षु भी जंगल में चले गए थे। जंगल में उन्हें मगध 
के राजा बुद्धसेन मिले। वह परिस्थितियों के ठीक होने 
की प्रतीक्षा कर रहे थे। 

उसके बाद एक राजा हुए अशोक्छल्ल। उन्होंने 
महाबोधि मंदिर के रखरखाव में रुचि ली। इसके प्रमाण 
उत्खनन में प्राप्त अभिलेखों में मिलते हैं। राजा बुद्धसेन 
के पुत्र जयसेन ने एक ग्राम भेंट देते हुए वज्रासन के  

रख-रखाव एवं पूजा-अर्चना की व्यवस्था सुनिश्चित की और 
इसकी ज़िम्मेदारी श्रीलंका के बौद्ध भिक्षुओं को सौंपी। 

तेरहवीं शताब्दी में बर्मा के बौद्धों ने महाबोधि मंदिर के  
रख-रखाव की ओर ध्यान देना शुरू किया। यहाँ बर्मी लिपि में  
प्राप्त शिलालेखों से इस तथ्य की पुष्टि होती है। तेरहवीं शताब्दी  
के अंतिम चरण में बर्मा के राजा द्वारा इस मंदिर की पूर्ण मरम्मत  
किए जाने की जानकारी मिलती है। इसके बाद उत्तर भारत में 
मुस्लिम आक्रमणकारियों के आतंक के चलते इस स्थान ने काफी 
बुरा समय देखा। 

इस बीच सदिया बीत गईं। भारत में यूरोप से लोग आए। 
विद्वान् बुचनान हेमिल्टन वर्ष 1811 में बोधगया आए। उन्होंने इस 
बौद्धविहार को अत्यंत जीर्ण-शीर्ण अवस्था में पाया। उनके बाद 
1861 में जनरल अलेक्ज़ेंडर कनिंघम ने भी यहाँ की यात्रा की। 
उन्होंने भी कुछ वैसा ही देखा। 

इस बीच बर्मा के राजा द्वारा करवाए जा रहे मरम्मत के  
कार्य को संतोषप्रद न होने के कारण सरकार ने उसे रोक दिया और 
इस कार्य की ज़िम्मेदारी 1880 में जे.डी. बेगलर को सौंपी। इस 
मंदिर के पुनरुत्थान में डॉ. राजेंद्र लाल मित्रा और भारतीय पुरातत्व 
सर्वेक्षण के जनक अलेक्ज़ेंडर कनिघम की विशेष भूमिका रही। 
वर्तमान में मौजूद मंदिर उन्हीं की मेहनत का नतीजा है। मंदिर की 
खुदाई सन् 1877 में आरंभ हुई और अगले तीन वर्षों तक चली। इस 
कार्य में उस समय दो लाख रुपये खर्च हुए थे। 

1880 के दशक के बाद से बोधगया में भारतीय पुरातत्व  
सर्वेक्षण द्वारा महाबोधि मंदिर परिसर के अधिकांश भाग के 
जीर्णोद्धार और भू-दृश्यीकरण के बाद विशेष रूप से अंतर्राष्ट्रीय 
समुदायों का ध्यान इस ओर गया। साथ ही इस स्थान के संरक्षण, 
निर्माण और विवाद से जुड़े एक नए दौर की शुरुआत भी हुई। 

बोधगया में पाई गई कई मूर्तियाँ, जिनमें आज पूजा में उपयोग  
की जाने वाली मूर्तिया भी शामिल हैं। यह पाल राजवंश के समय 
की मानी जाती हैं। इनका कालखंड 8वीं-12वीं शताब्दी ईस्वी 
आ�का जाता है। यह मूर्तिया बौद्ध और गैर-बौद्ध दोनों देवताओं को  
दर्शाती हैं। यहीं से विवाद जन्म लेता है। विवाद आधिपत्य का।  
और इसकी संभावना भी प्रबल है, क्योंकि मंदिर परिसर में कई 
हिंदू मूर्तिया आज भी देखी जा सकती हैं। बोधगया से मात्र 15 
किलोमीटर का दूरी पर स्थित है गया, जो कि सनातन समाज का 
एक महत्वपूर्ण तीर्थ है। लोग यहाँ पिंडदान करने आते हैं। दूसरी 
ओर अंतर्राष्ट्रीय बौद्ध अनुयायियों ने बोधगया में विशेष रुचि लेना  
आरंभ किया। वह दर्शन के लिए आने लगे जिसके चलते उनके 
रुकने और ठहरने के लिए व्यवस्था की आवश्यकता खड़ी हुई। 
इसीलिए 20वीं सदी के दौरान, अंतर्राष्ट्रीय बौद्ध समुदायों और  
संघों ने शहर में मंदिर, मठ और विहार स्थापित करना शुरू कर दिया। 

परिणाम यह हुआ कि 19वीं सदी के अंत और 20वीं सदी 

की शुरुआत में अचानक से बोधगया में 
बौध धर्मावलंबियों की उपस्थिति और 
महाबोधि मंदिर पर दैनिक गतिविधियाँ  
बढ़ने से यहाँ रिश्ते तनावपूर्ण हो गए और 
विशेष रूप से महाबोधि मंदिर के स्वामित्व और 
अधिकार पर विवाद उत्पन्न हो गया। शुरुआत 
में ‘बौद्धों के लिए बोधगया को पुनः प्राप्त करने’ 
के लिए श्रीलंका में जन्मे बौद्ध पुनरुत्थानवादी 
अनागारिका धर्मपाल ने 1891 में कोलंबो, 
श्रीलंका में महाबोधि सोसाइटी की स्थापना की। 
महाबोधि सोसाइटी ने महाबोधि में शैव हिदू 
अधिकार को पलटने के लिए अभियान चलाया। 
यह लड़ाई मुश्किल थी। इसमें पहले ब्रिटिश 
सरकार और फिर भारत सरकार के आगे अपना 
पक्ष रखना था। 

एक लंबी क़ानूनी लड़ाई के बाद, 1949 में 
भारत सरकार द्वारा स्थल का नियंत्रण संभालने 
के बाद महाबोधि मंदिर परिसर के स्वामित्व का 
प्रश्न आंशिक रूप से हल हो गया था। न्यायालय ने भी मध्यम  
मार्ग चुना और एक समिति का गठन किया, जिसमें बौद्ध पक्ष,  
सनातन पक्ष और राज्य सरकार को मिलाकर बोधगया मंदिर  
प्रबंधन समिति (बीटीएमसी) की स्थापना की गई। इस 
समिति में हिदू और बौद्ध दोनों सदस्य शामिल थे। इस 
समिति का चेयरमेन जिले का कलेक्टर होता है। आज 
महाबोधि मंदिर के प्रबंधन की पूरी ज़िम्मेदारी इसी समिति  
की है।  यह समिति निर्विवादित एवं सुचारू रूप से मंदिर का  
प्रबंधन कर रही है। नगर में शांति है और लगभग 40 से अधिक 
बौद्धविहार एवं अनेक होटल यहाँ बन चुके हैं। 

वर्ष 2002 में एक और महत्वपूर्ण अध्याय इस स्थान के साथ 
जुड़ गया। 27 जून, 2002 को इस स्थान के महत्व को समझते हुए 
यूनेस्को ने अपनी विश्व धरोहर सूची में महाबोधि मंदिर परिसर 
को शामिल किया। बोधगया का इतिहास जटिल है और परत-
दर-परत सदियों में फैला हुआ है। इस स्थान का जंगल से नगर 

में बदलना, बुद्ध की ज्ञान प्राप्ति के साथ बौद्ध धर्म का सबसे  
महत्वपूर्ण स्थान बनना। अनेक राजाओं द्वारा इसका परिष्करण  
किया जाना। अनेक आक्रांताओं द्वारा इसे नष्ट कर देना। उपनिवशी 
साम्राज्य द्वारा इसका पुनर्स्थापन, दक्षिण एशियाई देशों द्वारा अनेक 
बौद्ध मठों की स्थापना और बोधगया का पुनर्निर्माण शामिल है। 

इतना कुछ घटित हो जाने के बाद भी यह नगर आज न केवल 
जीवित है, बल्कि ख्याति और विशिष्टता के सर्वोच्चतम पायदान  
पर स्थापित भी हुआ है। बोधगया अद् भुत है। यहाँ अपार शांति है, 
जिसे यहाँ आए बिना महसूस नहीं किया जा सकता है। बस इतना 
कहा जा सकता है, कि धरती पर बोधगया जैसा स्थान दूसरा नहीं है।

स्रोत : सभी प्राचीन चित्र पुर्नउत्पादित 
 सामग्री :  बोधगया, बौद्धाचार्य शांति स्वरूप बौद्ध, सम्यक प्रकाशन। 

चित्र :  महाबोधि, बोधगया का महान बौद्ध मंदिर, मेजर जनरल,  
सर ए कनिघम, लंदन, 1892

बोधगया का कालानुक्रमिक घटनाक्रम (टाइमलाइन)

बुद्ध को ज्ञान की प्राप्ति - 
लगभग 400 ई.पू

बोधि वृक्ष का घेरा और सिहासन 
निर्मित किया गया-लगभग 250 ई.पू.

महाबोधि मंदिर का निर्माण 
लगभग 300 ई.पू. में हुआ था

पहली बर्मी पुनर्स्थापना 
लगभग 1050 ई.

तीसरी बर्मी पुनर्स्थापना 
1875 ई.

महाबोधि सोसायटी की 
स्थापना 1891 ई. में हुई 

पत्थर की रेलिग लगभग 100 
ईसा पूर्व निर्मित की गई थी

ह्वेनसांग ने 637 ई. में 
बोधगया का दौरा किया

दूसरी बर्मी पुनर्स्थापना 
लगभग 1295 ई.

भारतीय पुरातत्व सर्वेक्षण 
का जीर्णोद्धार 1890 ई.

2002 ई. में यूनेस्को की विश्व 
विरासत सूची में अंकित

बौद्धविहारों की 
कलात्मकता 

द्धविहारों की दीवारों पर ऊपरी 
चित्रकारी एक आदर्श सांस्कृतिक 
शैली है। यह चित्रकारी, बौद्ध धर्म  

की महत्वपूर्ण कथाओं, सत्यों और मूल्यों को 
दर्शाने का एक माध्यम है। इन चित्रों के माध्यम  
से दर्शकों को धार्मिक आदर्शों का अनुभव होता  
है और उनकी आँखों को एक सुंदर और  
प्रेरणादायक दृश्य से सुसज्जित किया जाता है।

ये चित्र अपूर्व और सुंदर रंगों से सजाए जात 
हैं और उन्हें सभी की दृष्टि को आकर्षित करने 
के लिए ध्यान से स्थापित किया जाता है। यह 
चित्रकारी साधारणतः बौद्ध मंदिरों और मठों के 
प्रवेश-द्वारों पर की जाती है, जहाँ उनका आकार 
और आभा श्रद्धालुओं का ध्यान साधने में मदद 
करती है। 

यह चित्रकारी परंपरागत तंत्रों और रंगों के 
साथ संबद्ध होती है, जिससे भव्य और आकर्षक 
छवि सृजित की जाती है। इन चित्रों पर बौद्ध धर्म 
की मुख्य कथाएँ, अद् भुत दृश्यों, दिव्य लोगों के 
प्रतिमान और अन्य प्रमुख धार्मिक संकेत दर्शाए 
जाते हैं। यह चित्रकारी धार्मिक उत्सवों, पूजाओं 
और आयोजनों के अवसर पर विशेष रूप से 
दीवारों पर उजागर की जाती है।

यह इस चित्रकारी की एक अन्य विशेषता है 

कि यह बौद्ध संस्कृति और धर्म की विरासत को 
संजोती हैं और एक आदर्श वातावरण सृजित 
करती हैं। ये चित्रकरण चमकीले रंगों के माध्यम  
से बौद्ध मठों और मंदिरों में आने वाले श्रद्धालुओं 
का मनोभाव इच्छायुक्त करती हैं और उन्हें 
आश्वस्त करती हैं।

इस प्रकार की चित्रकारी के प्रमाण सबसे 
अधिक गुफाओं में देखने को मिलते हैं। भारत 
में अनेक जगहों पर यह चित्रकारी आज भी 
देखी जा सकती है जिसमें सबसे सुंदर प्रमाण  
महाराष्ट्र में अजंता की गुफाएँ दुनिया की सबसे 
खूबसूरत भित्ति-चित्रों में से एक हैं। ये भित्ति-
चित्र जातक कथाओं के दृश्यों का चित्रण करते 
हैं, जिनमें बुद्ध के पिछले जीवन की कहानिया 
संकलित हैं। 

गुफा संख्या-1 में अवलोकितश्वर 
पद्मपाणि और वज्रपाणि की पेंटिंग विशेष रूप 
से दिलचस्प हैं। इसी प्रकार मध्य प्रदेश के बाघ  
गुफाओं (इंदौर) में सुंदर चित्रकारी देखने को 
मिलती हैं। 

समय के साथ-साथ बौद्ध चित्रकारी ने भी 
विकास किया और यह गुफाओं से निकलकर 
बौद्ध भिक्षुओं के साथ मठों और विहारों की  
दीवारों तक पहुँची। आज यह एक बौद्धविहार 

का अभिन्न अंग है। इसके बिना बौद्धविहार की 
कल्पना भी नहीं की जा सकती है।

बौद्ध मठों की दीवारों पर बनी ऊपरी  
चित्रकारी में कई महत्वपूर्ण बौद्ध धर्म के संकेत  
दिए गए हैं। यहाँ कुछ प्रमुख संकतेों का उल्लेख 
किया जा सकता है—
1.	 भगवान बुद्ध की प्रतिमा : चित्रों में आमतौर 
पर भगवान बुद्ध की प्रतिमा दिखाई जाती है।  
यह प्रतीक्षा को दर्शाती है कि बौद्ध धर्म वालों का 
नवीन आदर्श कवेल भगवान बुद्ध में होता है।
2.	 बौद्ध चक्र : धर्म चक्र, जिसे बौद्ध चक्र कहा 
जाता है, व्यापक रूप से चित्रित होता है। यह 
चक्र सांसारिक दुखों से मुक्ति के पथ को प्रदर्शित 
करता है और सत्य की धारा को प्रतिष्ठित करने  
की प्रतीति से जुड़ा होता है।
3.	 धर्मपट : बौद्ध मठों की दीवारों पर प्रदर्शित 
किए जाने वाले चित्रों में अक्सर धर्मपटों का 
चित्रण किया जाता है। इस चित्रकारी में विभिन्न 
धार्मिक कथाओं, उपदेशों और जीवन के मूल्यों 
की प्रस्तुति करते हैं।
4.	 बोधिसत्व  : अनेक बौद्ध चित्रों में बोधिसत्वों 
की प्रतिमाएँ दी जाती हैं। बोधिसत्व धार्मिक संकेत 
के रूप में मान्य और प्रशंसित हैं, जो धार्मिक 
आदर्शों और करुणा के प्रतीक हैं।

बौ

बोधगया के विहार
दक्षिण एशियाई देशों की  

विविध संस्कृति के वाहक

धगया में हजारों लोग दर्शन करने आते हैं। इन लोगों  
के बारे में यह कहना मुश्किल है कि कितने लोग बौद्ध 
हैं और कितने लोग अलग-अलग मत और विश्वासों 

के मानने वाले हैं। निःसंदेह बोधगया बौद्ध धर्म के मनाने वालों के 
लिए वही स्थान रखता है जो स्थान मुसलमानों के लिए मक्का का है।

लेकिन कला प्रेमी, मूर्तिकार, स्थापित वास्तुकार और शिल्पियों 
के लिए यह किसी कला तीर्थ से कम नहीं है। यायावरों को भी यह  
नगर बहुत भाया। बोधगया कई मायनों में अनोखा है। इसे अनोखा 
बनाते हैं यहाँ स्थित विभिन्न बौद्धविहार, जिनका निर्माण दक्षिण 
एशिया देशों ने 20वीं शताब्दी में करवाया। महाबोधि मंदिर की 3 

किलोमीटर की परिधि में बने यह बौद्धविहार अपने-अपने देश की 
संस्कृति के वाहक हैं। चमकते रंगों से सजे यह बौद्धविहार बिन बोले 
ही बोलते हैं। स्मारकों की संरचना में एक-एक घटक कुछ कहता 
है। फिर चाहे वह रंग हो या फिर विभिन्न आकृतिया, या फिर हो 
चित्रकारी। सबका बड़ा गहरा अर्थ है।

सभी बौद्धविहारों के दरवाज़ सभी के लिए 
खुले हैं। यहाँ ध्यान करने वालों के लिए शांति, 
अध्ययन करने वालों के लिए ग्रंथ और कला के 
पारखियों के लिए बहुत कुछ उपलब्ध है। 

सभी बौद्धविहारों में संरचनात्मक ढाँचे में 
तो एकरूपता होती है, लेकिन इन विहारों के 
अलंकरण में भिन्नता दिखाई देती है। यहाँ रंगों का 
विशेष महत्व है और यह अपने-अपने देशों का 
प्रतिनिधित्व भी करते हैं। थाईलैंड के बौद्धविहारों 
में सफ़दे रंगों का उपयोग अधिक होता है, जिन्हें 
सुनहरी रंगों से सजाया जाता है। इनके सजाने में 
शिल्पी रंगीन पत्थरों, शीशे और पारंपरिक थाई 
मूर्तिकला का उपयोग करते हैं। वहीं बर्मा के 
बौद्धविहारों में लकड़ी पर नक्काशी की प्रधानता 
देखने को मिलती है। यहाँ एक अनोखी बुद्ध प्रतिमा 
है जो कि बा�स की तीलियों से बनाई गई है। इसी 
प्रकार वियतनाम के बौद्धविहार में प्रकृति को 
विशेष महत्व दिया गया है। यहाँ एक छोटा-सा 
वन विहार बनाया गया है जहाँ पर खूब हरियाली 
है। यहाँ के मुख्य मंदिर की आभा देखते ही बनती 
है। इस मंदिर की मूर्तियों में ताम्बई आभा लिए 
मूर्तियाँ हैं और यहाँ की छोटी-से-छोटी वस्तु को 
हस्त-शिल्पियों ने अपनी कला से सुंदर बनाया 
है। इस बौद्धविहार का स्थापत्य भी वियतनाम के 
पारंपरिक स्थापत्य का प्रतिनिधित्व करता है।

आइए, एक नज़र डालते हैं उन सभी बिंदुओं 
पर जो इन बौद्धविहारों को खास बनाते हैं। इस  
क्रम में सबसे पहले इन बौद्धविहारों की स्थापत्य 
शैली आती है। इन बौद्ध मठों की स्थापत्य शैली 
देशों की भिन्नता के चलते थोड़ी अलग-अलग 
नज़र आती है। हालांकि इन सभी बौद्ध मठों की 
स्थापत्य शैली में कुछ तत्व सामान्य रूप से मौजूद 
हैं। बौद्ध स्थापत्य शैली में मुख्य रूप से निम्न 
संरचनाएँ आती हैं। 

विहार: विहार बौद्ध मठों के आवासीय स्थान 
के रूप में कार्य करता है। ये आमतौर पर ध्यान, 
अध्ययन और आध्यात्मिक अभ्यास के लिए 
बनाए जात हैं। विहारों की स्थापत्य शैली में  
अक्सर साधारण आवासीय और धार्मिक 
आयोजनों को संगठित करने के लिए अलग-
अलग कक्ष शामिल होते हैं। 
स्तूप: स्तूप एक बौद्ध मंदिर है जिसका उपयोग 
ध्यान के लिए किया जाता है। स्तूप टीले या गुंबद 
के आकार के होते हैं और इनमें हमेशा बाहर की 

ओर एक पथ शामिल होता है जिसका उपयोग 
ध्यानपूर्वक चलने के लिए किया जाता है। स्तूप 
का संस्कृत मूल अर्थ है ‘ढेर’, और इनमें से सबसे 
पुरानी धार्मिक इमारतें मिट्टी के ढेर के समान हैं।  
ये चैत्यालयों और विहारों के पास या उनके  
आस-पास हो सकते हैं और साधारणतः जन सेवा 
या धार्मिक आयोजनों के लिए उपयोग होते हैं।

बौद्ध मठों में स्थापत्य शैली के अतिरिक्त कई 
प्रमुख तत्व हो सकते हैं। यह तत्व विशिष्ट बौद्ध 
धर्म संप्रदाय और क्षेत्रवासियों की संस्कृति एवं 

परंपराओं पर आधारित होते हैं। कुछ प्रमुख तत्व 
इस प्रकार इस प्रकार हैं:—
1. मूर्तिकला: बौद्ध मठों में मूर्तियों की खास  
महत्ता होती है। ये मूर्तियाँ बौद्ध देवताओं, 
बोधिसत्त्वों और अन्य प्रमुख धार्मिक पदार्थों के 
प्रतीक हो सकती हैं। मूर्तियों का आकार, सामरिक 
विशेषताएँ और शिल्पी की कला का प्रदर्शन 
स्थापत्य में महत्वपूर्ण होता है।
2. वास्तुशास्त्र: बौद्ध मठों की स्थापत्य शैली में 
वास्तुशास्त्र का महत्वपूर्ण योगदान होता है। यह 

बो

थांगका पेंटिंग बौद्ध संस्कृति का एक 
महत्वपूर्ण अंग है जो बौद्ध धर्म की 
ऐतिहासिक और तत्वज्ञान आधार तथा 
कला का प्रतिनिधित्व करता है। ये पेंटिंग 
बुद्ध, बोधिसत्व, दक्षिणमुखी, छत्रपति 
और अन्य धार्मिक पदार्थों का प्रतिनिधित्व 
करते हैं।

इन बौद्ध मठों में जो वस्तु सबसे 
अधिक आकर्षित करती है वह है, यहाँ  
की दीवारों पर बनी चित्रकारी। इस 
चित्रकारी का नाम थांगका है, जिसका 
संबंध तिब्बत से है। उदयस्थल तिब्बत 
है, भारत है या चीन है यह स्पष्ट नहीं है। 
लेकिन इस कला पर नेपाल की छाप भी  
है। अगर शुरुआती बौद्ध कला की बात  
करें तो यह गुफाओं की दीवारों पर 
प्राकृतिक रंगों से म्यूरल के रूप में बनाई 
जाती थी। इसके प्रमाण हमें आज भी 
अजंता की गुफाओं में और चीन की 
गुफाओं में भी देखने को मिलते हैं। शीघ्र  
ही लोगों ने इसे कपड़े पर बनाना शुरू 
किया। थांगका चित्रकला के केंद्र में एक 
मुख्य आकृति होती है और उसके आस-
पास अन्य देवताओं को गौण रूप में 
दर्शाया जाता है। 

इस कला ने बौद्ध भिक्षुओं के साथ 
विचरण करते हुए विस्तार पाया। इस तरह 
यह कला तिब्बत और नेपाल में ही नहीं  
रही, बल्कि अन्यत्र भी फैल गई। यह 
चित्रकला तिब्बती बौद्ध धर्म के फलने-
फूलने वाले हर स्थान पर पाई गई, जिनमें 
रूस, पूर्वोत्तर चीन, मंगोलिया के कुछ 
हिस्से और उत्तरी भारत में अरुणाचल 
प्रदेश, लद्दाख, सिक्किम, धर्मशाला, 
लाहौल और स्पीति के क्षेत्र शामिल हैं। यह 

कला जिस क्षेत्र में पहुँची वहाँ की स्थानीय 
कला को इसने अपने में समाहित किया। 
इस तरह इस कला में अनेक प्रकार नज़र 
आते हैं।

इस कला का उपयोग प्राचीन समय में 
बौद्ध भिक्षुओं को शिक्षित करने के लिए 
किया जाता था। इस चित्रकारी में बुद्ध  
के जीवन से जुड़ी घटनाओं को सजीले 
रूप में दिखाया जाता है। इस कला को 
बौद्ध भिक्षुओं द्वारा ध्यान करने की एक 
पद्धति के रूप में भी प्रयोग किया जाता  
है। इस चित्रकारी को बनाने में मुख्य रूप  
से लाल, हरा, नीले और पीले रंगों का 
उपयोग किया जाता है। इसमें लाल रंग 
लामाओं, पीला बुद्ध और नीला अमरता 
के प्रतीक के रूप में माना जाता है। 

यह कला अपनी बारीकी के लिए 
प्रसिद्ध है। इन थांगकाओं के विषय होते  
हैं— धार्मिक घटनाएँ, शिक्षा, देवताओं  
के रूप, प्रकृति आदि। सिक्किम के 
थांगकाओं में बर्फ से ढके पर्वत, सिक्किम 
को बचाने वाले देवता कंचेंदज़ोंगा, नाग 
देवता आदि दर्शाए जात हैं। कोई-कोई 
थांगका जीवन चक्र को प्रदर्शित करने 
वाला होता है जिसके शीर्ष पर यम यानि 
मृत्यु के देवता बने होते हैं। यह थांगका 
जीवन के कष्टों, उनके कारणों और 
निवारण पर केंद्रित होता है।

थांगका पेंटिंग बौद्ध मठों को जीवंतता 
प्रदान करती है इनको विशेष माना जाता 
है। यह शिक्षित करने का एक विजुअल 
माध्यम है जिसके द्वारा बुद्ध और उनकी 
शिक्षाओं के साथ-साथ अन्य देवताओं 
और बोधिसत्वों को भी थांगका चित्रों में 
दर्शाया गया है।

थांगका पेंटिंग
धर्मचक्र

धर्मचक्र (Dharma Wheel) बौद्ध धर्म का 
महत्वपूर्ण प्रतीक है। विश्व के विभिन्न क्षेत्रों में 
स्थापित बौद्ध मठों में धर्मचक्र शिल्प के साथ 
आमतौर पर विस्तृत मंदिर के अंदर अथवा बाहर 
स्थापित किया जाता है।

आरम्भिक दौर में जब तक बुद्ध को 
चेहरा नहीं प्रदान किया गया था। बौद्ध धर्म 
के अनुयायी चक्र को बुद्ध के रूप में मानते 
थे। हर बौद्धविहार में इनकी उपस्थिति देखी  
जाती है। इन चक्रों के कई अर्थ होते हैं। इसका 
महत्व कई पहलुओं में हैः—
धर्म का प्रतीक: धर्मचक्र सम्यक धर्म का प्रतीक  
है और धर्म के मार्ग की प्रतिष्ठा करता है। यह 
चक्रवर्ती धर्म का प्रतीक होता है जो सच्ची 
ब्रह्मचर्य, सच्ची पारमिता (अनंतता), सच्ची 
शक्ति और सच्ची प्रज्ञा का द्योतक होता है। 
संत्रित चि त्त का प्रतीक: धर्मचक्र का प्रयोग मन  
को एकीकृत और संत्रित करने के लिए भी  
किया जाता है। इससे हमारी मानसिक चक्रवृद्धि 
और स्पष्टता के लिए मदद मिलती है।
ब्रह्मचर्य  के प्रतीक: धर्मचक्र ब्रह्मचर्य का  
प्रतीक है जो सहजता, सत्य, संयम, ओजस्विता 
और दृढ़ता के साथ संयुक्त होता है। इसका 
महत्वपूर्ण संकेत है कि हमें अपनी इंद्रियों पर संयम 
रखना चाहिए और ब्रह्मचर्य के मार्ग पर चलना 
चाहिए।
सांसारिक दुख से मुक्ति: धर्मचक्र दर्शाता है  
कि हमारा सांसारिक जीवन चक्रवात से जुड़ा  
हुआ है और इसे प्रभावित होने के बजाय हमें 
स्थिरता और मुक्ति की ओर आगे बढ़ना चाहिए। 
धर्मचक्र का प्रतीक होने का मतलब है कि हमें 
संसार के आदान-प्रदान से परे एक स्थिर और 
आत्मसात जीवन का अनुभव करना चाहिए।

संरचना विज्ञान नियमों का पालन करती है जो मंदिर और मंदिरों की निर्माण 
क्षमता, वास्तुकला और स्थान-योग्यता के प्रश्नों पर आधारित होता है।

ये केवल कुछ प्रमुख तत्व हैं, जो बौद्ध मठों में देखे जा सकते हैं।  
प्रत्येक मठ और संप्रदाय की अपनी विशेषताएँ होती हैं और स्थापत्य शैली भी 
भिन्न हो सकती है।

बौद्ध मठों में स्थापत्य शैली के अलावा विभिन्न कला और संस्कृति के  
तत्व भी होते हैं। बौद्ध धर्म के विभिन्न संस्कृतियों और क्षेत्रों के मठों में  
अलग-अलग कला का विकास और संस्कृति का विस्तार हो सकता है। इनके 
कुछ मुख्य उदाहरण हैं:—
थांगका पेंटिंग में जीवन का पहियाः थांगका पेंटिंग में पहिए जैसी आकृति 
वाली पेंटिंग दिखाई देती है जिसमें अनेक आकृतिया बनी होती हैं, इसे  
जीवन का पहिया या भावचक्र भी कहा जाता है। यह एक जटिल कलाकृति  
है, जो बौद्ध ब्रह्मांड को दर्शाती है। चक्र को सबसे ऊपर एक शक्ति द्वारा  
जकड़ा हुआ दर्शाया जाता है जो कि उग्र सत्ता नश्वरता का प्रतीक है, जैसा  
कि संपूर्ण संसार या चक्रीय अस्तित्व प्रक्रिया है, जो क्षणिक और निरंतर 
बदलती रहती है। 

समूचे बोधगया में अनेक स्थानों पर रंग-बिरंगे 
'प्रार्थना ध्वज' दिखाई देते हैं। बौद्ध धर्म में  
'प्रार्थना ध्वज' का विशेष महत्व है। ये ध्वज 
बौद्ध धर्म की प्रामाणिक पुस्तकों में वर्णित हैं 

और पाठकों के लिए आदर्श माने जाते हैं। इन 
झंडों में प्रयुक्त अनेक रंग हैं जो कुछ कहते हैं। 
इनमें सबसे पहले नीला रंग आता है, उसके बाद  
सफेद, लाल, हरा और पीला है, जो पाँच तत्वों 
को दर्शाता है— आकाश, वायु, अग्नि, जल और 
पृथ्वी। हर रंग एक तत्व का प्रतीक है। नीला और 
सफेद रंग आकाश, वायु का प्रतिनिधित्व करते  

हैं, लाल रंग अग्नि या ऊर्जा का प्रतिनिधित्व  
करता है, हरा पानी का प्रतिनिधित्व करता है, और 
पीला पृथ्वी का प्रतिनिधित्व करता है।

प्रार्थना झंडे सकारात्मक ऊर्जा और 
आध्यात्मिकता से जुड़ने के लिए विशेष रूप से 
व्यवस्थित पाँच रंगों का प्रतीक हैं। इन्हें लगाने में 
भी नियम का पालन करना होता है। इन्हें लगात 

हुए ध्यान रखना चाहिए कि बायें से दायें तक  
सही क्रम में रंग लगे हों। पहले नीला, फिर सफेद, 
फिर लाल, उसके बाद हरा और पीला लगाया 
जाता है। इन ध्वजों पर मंत्र लिखे होते हैं इसलिए 
इन्हें ज़मीन पर नहीं रखा जाता।

प्रार्थना ध्वज का उपयोग धार्मिक संस्थाओं, 
विहारों, बौद्ध मठों और मंदिरों में भी किया  

'प्रार्थना ध्वज' 

मांडला
माटी, पत्थर या लिथोग्राफी और थांगका कला के माध्यम से 
बनाए गए मांडले, मठों में अत्यंत लोकप्रिय होते हैं। यह धार्मिक 
विशेषताओं का प्रतीक होता है जो बौद्ध संस्कृति में अहम  
भूमिका निभाते हैं।

बौद्ध दर्शन में मांडला एक महत्वपूर्ण और प्रभावी  
ग्राफिकल प्रतिरूप है। यह एक वृत्ताकार चित्र होता है जिसमें  
वस्त्रों, कला और धार्मिक प्रतीकों का उपयोग होता है। यह  
शांति और मेधावी ध्यान की स्थिति को प्रकट करने का एक  
माध्यम बनता है।

मांडला बौद्ध दर्शन में व्यापक रूप से प्रयुक्त होता है और 
उपासना, ध्यान और मनोविज्ञान में एक महत्वपूर्ण स्थान  
रखता है। इसका उपयोग ध्यान की गहराई, सामरिक प्रासाद  
का निर्माण, संचार के बाधाओं का पारदर्शी करण और रूपांतरण 
में किया जाता है।

मांडला के अंतर्गत विभिन्न रंग, ज्यामिति, और समता की 
प्रतीक्षा द्वारा चित्रित धार्मिक और आध्यात्मिक सिद्धांतों को  
दर्शाया जाता है। मांडला सजाने के दौरान ध्यान करने और रंगों  
को प्रयुक्त करने से मन की शांति और विचारशीलता में सुधार  
होता है। मांडला ध्यान के दौरान आत्मा की प्रतीति को बढ़ाने, 
एकाग्रता की स्थिति में पहुँचने, और आध्यात्मिक विकास के लिए 
प्रयुक्त किया जाता है।

मांडला बनाने और ध्यान करने के माध्यम से आप  
निम्नलिखित तरीकों से आध्यात्मिक विकास को प्रोत्साहित कर 
सकते हैं—
मन की शांति: मांडला का ध्यान और बनाने में एकाग्रता करने 
से आप अपने मन को शांत और स्थिर बना सकते हैं। यह आपको 
चिंता, तनाव, और उत्सुकता से मुक्त करके आंतरिक शांति की 
अनुभूति कराता है।
मेधावी ध्यान: मांडला के सांस्कृतिक प्रतीकों को ध्यान करते समय 
आप अपने मन को ध्यान की स्थिति में ले जात हैं। यह मानसिक 
शक्ति, सोचने की क्षमता, और संचार कौशल को बढ़ाता है।
आत्मा  की प्रतीति: मांडला की आकृतियों और रंगों के माध्यम 
से आप अपनी आत्मा की प्रतीति को बढ़ा सकते हैं। यह आपको 

आत्मसात् करने और अपने सुख एवं संतुष्टि की अंतर्दृष्टि को 
बढ़ाने में मदद करता है।
समय का अनुशासन: मांडला बनाने और उस पर ध्यान करते 
समय, आपको ध्यान केंद्रित करने के लिए समय और स्थान के 

अनुशासन की आवश्यकता होती है। इससे आपके मन को एकाग्रता 
और निरंतरता के अभ्यास की आदत होती है।

मांडला के उपयोग से आप अपने अभिन्नता, आध्यात्मिकता, 
और संपूर्णता की अनुभूति में सक्षम होते हैं।

महाबोधि मंदिर के बाहर हर समय  
फूल बेचने वाले दिखाई देते हैं। उनमें 
सबसे अधिक जो फूल बिकता है 
वह कमल का पुष्प है। कहते हैं कि  
कमल का पुष्प बुद्ध का प्रिय पुष्प है। 
इस पुष्प का बड़ा ही व्यापक महत्व  
है। बौद्ध धर्म में कमल का महत्व 
आदर्शता और पवित्रता के प्रतीक 
के रूप में माना जाता है। कमल एक 
महत्वपूर्ण प्रतीक है जो बौद्ध सिद्धांतों 
को प्रकट करता है और उनकी 
महत्वाकांक्षा को दर्शाता है।

कमल का प्रतीकतव्य अपनी 
प्राकृतिक स्फुरण, त्याग, पवित्रता और 
सांसारिक समस्याओं से मुक्ति की 
प्रतीक्षा का प्रतीक है। इसके अलावा 
कमल शुद्धता, सुंदरता और विश्रांति  
का प्रतीक है और बौद्धों के लिए 
मार्गदर्शन करता है कि कैसे एक 
अवधारणा-मुक्त और प्रकृति से युक्त 
जीवन जीना है।

कमल महायान में भी एक 
महत्वपूर्ण प्रतीक है, जहाँ इसे ‘पद्म’ 
के नाम से जाना जाता है। पद्म के रूप 
में कमल की छह पंखुड़ियां इसके 
निम्न सांसारिकता के ऊपर उभरते हुए 
दर्शाते हैं और मृत्यु और जन्म के चक्र 
से आवरण करते हैं। यह बौद्ध साधकों 
को मूल्यों की प्रतिष्ठा करने, अध्ययन 
और मेधावी गुणों की प्रशंसा करने  
का संकेत देता है।

अत: कमल बौद्ध धर्म में शुद्धता, 
प्रकृति से मुक्ति और स्वयं के विकास 
के महत्व को प्रतिष्ठित करता है।

सभी बौद्धविहारों में बटर लैंप देखने  
को मिलते हैं। कहीं-कहीं इनके लिए 
विशाल कक्ष बनाए गए हैं, जिनमें 
हमेशा बटर लैंप जला करते हैं। इन्हें 
देख अनायास ही एक प्रश्न उपजता 
है कि सभी बौद्धविहारों में बटर लैंप  
क्यों जलाए जाते हैं? इसके पीछे क्या 
आशय है?

बौद्ध धर्म में बटर लैंप (Butter 
Lamp) का मतलब प्रज्ञा और अज्ञान 
के बीच ज्ञान को प्रकाश और प्रकाश  
की प्रतीक्षा को दर्शाना है। यह प्रज्ञा के 
चेतना स्तर को ऊँचा करने और बुद्धचित्त 
के ज्ञान की प्राप्ति के कार्य को प्रेरित 
करता है। बटर लैंप बौद्ध संघ, मठ 

और विहारों में प्रयोग होता है, वहाँ यह 
प्रकाश की प्रतीक्षा के साथ ध्यान और 
मन को शांतिपूर्वक रखने का माध्यम 
है। इसे ज्ञान और ब्रह्मचर्य के प्रतीक के 
रूप में भी देखा जाता है। जब यह बटर 
लैंप जलता है तो इसका प्रकाश सूर्य की 
प्रतीक्षा को दर्शाता है और विशुद्ध चेतना 
को प्राप्त करने में मदद करता है।

इस रूप में बटर लैंप बौद्ध धार्मिक 
उपस्थिति को प्रतिष्ठित करता है और  
सद् भाव, ज्ञान, अनुशासन एवम् 
स्वच्छता के गुणों की प्रतिष्ठा को  
स्पष्ट करता है। इसे भक्ति और 
आध्यात्मिक अनुभव को संदेशित करने 
का एक माध्यम माना जाता है।

जाता है। ये ध्वज विभिन्न रंगों के मंत्र और धार्मिक  
चिह्नों से सजे होते हैं।

प्रार्थना ध्वजों को उच्च स्थानों पर बांधा जाता है  
ताकि पवित्र वायु और प्रार्थनाओं का संचार हो सके। 
जब हवाएँ प्रार्थना ध्वज को झुलाती हैं, तो वे मंत्रों और 
प्रार्थनाओं को वायुमंडल में छोड़ती हैं। ऐसा माना जाता है 
कि ये मंत्रात्मक शक्तियों को बढ़ावा देते हैं और सभी के 
लिए शुभ और धार्मिकता का संचार करते हैं।

प्रार्थना ध्वज का आह्वान कवेल धार्मिक आचार्य  
द्वारा ही किया जाता है। ये ध्वज मंदिरों में, प्राचीन  
चैत्यालयों में और पर्वतीय संस्कृति वाले स्थानों पर भी  
देखे जा सकते हैं। 

प्रार्थना ध्वज भगवान बुद्ध के संदेशों का प्रतीक है  
जो वैश्विक शांति और सहयोग की एक प्रतीक्षा को  
दर्शाता है। ये जिस भी धार्मिक संस्था या समुदाय में 
उपयोग होते हैं, वहाँ लोगों के मन में शांति और प्रेम का 
संकेत देते हैं।

बौद्ध धर्म में प्रार्थना ध्वज का वास्तविक महत्व और 
प्रतीकात्मक महत्व दोनों होते हैं। प्रार्थना ध्वज एक प्रतीक 
होने के साथ-साथ एक माध्यम भी है, जो धार्मिक उपयोग 
के लिए उपयुक्त होता है।

वास्तविक महत्व की बात करें तो प्रार्थना ध्वज बौद्ध 
संघ के विभिन्न पहलुओं को प्रतिष्ठित करने का एक 
महत्वपूर्ण साधन है। यह धार्मिक 
समरसता, प्रेम, उदारवाद, भगवान 
बुद्ध के संदेशों की प्रतिष्ठा और 
आध्यात्मिकता के प्रतीक के रूप में 
उपयोग होता है। यह 
बौद्ध समुदाय 
के सभी 
सदस्यों के 
साथीत्व और 
एकता को प्रकट 
करता है।

बौद्ध धर्म में शंख एक महत्वपूर्ण प्रतीक है। यह हर बौद्धविहार में देखने  
को मिलता है। शंख को एक पवित्र वस्तु माना जाता है, जो बौद्ध संसार के 
व्यापार, ब्रह्मांड की समस्याओं और मनोवैज्ञानिक तत्वों के साथ जुड़ा  
होता है।

शंख की एक विशेषता यह है, कि यह एक मुख वाला होता है, जिससे  
यह अद् भुत ध्वनि निकालता है। यह संकते देता है कि सब कुछ एकत्र होने  
के लिए तैयार हो रहा है। इस ध्वनि को ‘उन्मत्ता’ कहा जाता है जो मन को 
एकत्रित करती है और हमें सामंजस्य और शांति का अनुभव कराती है। शंख 
बौद्ध धर्म में एक प्रकार के बोधिसत्व को भी दर्शाता है, जो हमें अद्वितीयता  
एवं एकता को याद दिलाता है।

शंख को बौद्ध धर्म में यात्रा या महायान संबोधी के रूप में भी जाना  
जाता है। यात्राओं में शंख के उपयोग से ध्वनि की जाती है जो मन को  
एकत्रित करती है और साधकों को उनकी साधना में मदद करती है। संबोधी  
के रूप में शंख को बौद्ध साधकों को दार्शनिक संदेशों को याद दिलाने के  
लिए भी उपयोग किया जाता है।

संपूर्ण रूप से शंख बौद्ध संसार में महत्वपूर्ण प्रतीक है जो एकता, पवित्रता 
और प्रकट करने के उद्देश्य से उपयोग किया जाता है।

बटर लैंप शंख

कमल

द्ध संरचनाओं को निहारते हुए इस 
स्थापत्यकला का प्रकृति से नज़दीकी  
का अहसास होता है। आचार्य 

शांति स्वरूप बौद्ध ने अपनी पुस्तक बोधगया 
में चित्रों के द्वारा की गई विवचना से यह बड़ी 
ही सरलता से प्रमाणित किया है। बौद्ध स्तूप, 
मंदिर और मठों में उपयोग में लाया जाने वाला 
द्वार का डिज़ाइन वास्तव में महाबोधि वृक्ष के 
पत्ते से प्रेरणा लेकर बनाया गया है। पीपल  

के पत्ते को साइडों एवं ऊपरी भाग को छांट कर  
यह आकार पाया जा सकता है। यह डिज़ाइन  
दिल्ली स्थित विज्ञान भवन के द्वार पर देखा जा 
सकता है। 

बोधगया के संग्रहालय में इसी डिज़ाइन का 
उपयोग किया गया है। आज द्वार का यह डिज़ाइन 
अनेक मंदिरों के द्वार में भी खूब उपयोग में लाया  
जा रहा है। यह डिज़ाइन बौद्ध कलात्मकता की  
महान विरासत का प्रतीक है।

बौ
प्रकृति से 

प्रेरित कला

58 59(स्रोत : बोधगया, बौद्धाचार्य शांति स्वरूप बौद्ध, सम्यक प्रकाशन)

यूनेस्को विश्व 
धरोहर महाबोधि 

मंदिर परिसर
 कॉर्डिनेट्स : 24.69591, 84.99241

गध राज्य का सबसे विशाल जंगल उरुवेला था। 29 वर्ष  
की आयु में राजकुमार सिद्धार्थ यहाँ आए। यहाँ राजकुमार ने 
7 सप्ताह व्यतीत किए। आचार्य सुशील के अनुसार महाबोधि 
मंदिर परिसर में सात अलग-अलग स्थान हैं जहाँ राजकुमार ने 

एक सप्ताह का समय गुज़ारा। मंदिर के बिल्कुल पीछे एक पीपल का वृक्ष  
है। इस वृक्ष के नीचे बैठने का एक स्थान है जिसे वज्रासन कहा जाता है।  
यहीं बैठकर एक सप्ताह बिना अन्न-जल ग्रहण किए राजकुमार ने कठोर 
तपस्या की। यहीं उन्हें 528 ईसा पूर्व वैशाख पूर्णिमा को बोधिसत्व की  
प्राप्ति हुई। तभी से राजकुमार को बुद्ध कहा गया और उस पीपल वृक्ष को  
बोधि वृक्ष कहा गया। 

जिस स्थान पर बुद्ध ध्यान के लिए बैठे थे, उस स्थान को वज्रासन कहा 
गया, इसे डायमंड सिंहासन भी कहते हैं। यह स्थान सभी बौद्ध धर्मावलंबियों 
के लिए निर्विवाद रूप से पूजनीय है।

वज्रासन एक प्रकार का बैठने का चबूतरा जैसा है जो कि अलेक्जेंडर 
कनिंघम को खुदाई में मिला। इस आसान के मिलने से यह प्रमाणित हुआ, कि 
बुद्ध को यहीं पर बैठ कर ज्ञान की प्राप्ति हुई थी।

इस बात के प्रमाण भी मिलते हैं, कि महाबोधि वृक्ष की सबसे पहले  
पूजा अशोक द्वारा दूध से अभिषक करके की गई थी। आज यहाँ पत्थर की 
रेलिंग बना दी गई है। इस सिंहासन को अतीत में कई बार इधर-उधर किया 
गया, पुनर्स्थापित किया गया और बदला गया। आज यह महाबोधि मंदिर के 
पीछे स्थित है। 

वर्तमान का बोधि वृक्ष चौथी पीढ़ी का बोधि वृक्ष है। इस वृक्ष का  
सम्राट अशोक के साथ गहरा संबंध है। सम्राट अशोक कलिग युद्ध के  
बाद बुद्ध की शरण में आए। सम्राट अशोक की पत्नी त्रिशिका नहीं चाहती थीं 
कि उनके पति बौद्ध धर्म में जाएँ। इसीलिए उन्होंने क्रोध में आकर बोधि वृक्ष 
को कटवा दिया। 

इस घटना से पूर्व अशोक के पुत्र महेंद्र और पुत्री संघमित्रा श्रीलंका 
धर्म प्रचार के लिए गए और बोधि वृक्ष की एक शाखा वहाँ अनुराधापुरम में  
लगा आए।  यहाँ बोधगया में उसी स्थान पर बोधि वृक्ष फिर से पनप गया और 
दूसरी पीढ़ी का बोधि वृक्ष बना, लेकिन बंगाल के राजा शशांक बौद्ध धर्म नहीं 
मानते थे, इसलिए उन्होंने उसे कटवा दिया। लेकिन फिर एक बार बोधि वृक्ष 
उग आया, परंतु इस बार वह प्राकृतिक रूप से नष्ट हो गया। 

1880 में ब्रिटिश अधिकारी लार्ड कनिघम यहाँ आए और उन्होंने  
अपना एक दूत भेजकर श्रीलंका से बोधि वृक्ष की दो टहनिया मँगवाई। एक 
टहनी को बोधगया और दूसरी को सारनाथ में रोपा गया। वर्तमान वृक्ष की 

म आयु 150 वर्ष हो चुकी है। इस मंदिर पर 1203 ईस्वी में बख्तियार ख़िलजी ने 
आक्रमण किया। 

महाबोधि मंदिर जैसा कि आज दिखाई देता है, ज़्यादातर 19वीं सदी के 
अंत में किए गए जीर्णोद्धार का परिणाम है— पहले एक बर्मी मिशन द्वारा और 
फिर भारतीय पुरातत्व सर्वेक्षण द्वारा इसकी देखरेख की गई। बोधगया में  
आज देखे गए विशाल ई ंट, प्लास्टर और ककं्रीट के मंदिर में एक बड़ा शिखर 
शामिल है, जो एक केंद्रीय कक्ष-गर्भ-गृह के ऊपर स्थित है। इसके चारों कोनों 
पर चार छोटे शिखर बने हुए हैं।

चौथा स्थान चक्रमण स्थल से थोड़ा आगे एक आम का पेड़ है, जिसे 
रतन घर कहते हैं। यहाँ गहन ध्यान करने के बाद बुद्ध ने मनुष्य के दुखों का  
कारण जानते हुए उनके निवारण के लिए पंचशील का सिद्धांत दिया। भगवान 
बुद्ध ने पाँच शील बताए— हिंसा न करना, चोरी न करना, व्यभिचार न करना, 
झूठ न बोलना और नशा न करना। 

बुद्ध ने पाँचवाँ सप्ताह द्वार के पास बिताया। इस समय अजपाल निग्रोह 
वृक्ष के नीचे बुद्ध ध्यान मग्न थे। वहाँ चरवाहों के बच्चे खेल रहे थे। बुद्ध को  
इस वेश में देख बच्चे उपहास करने लगे और बोले कि यदि तुम ब्राह्मण हो  
तो कोई एक गुण बताओ। तब बुद्ध ने केवल एक वाक्य में ज्ञान दिया, कि 
व्यक्ति जन्म से नहीं कर्म से महान होता है। 

छठा सप्ताह उन्होंने मुचलिंद सरोवर पर ध्यान किया। जब बुद्ध ध्यान में  
थे तब अचानक बड़ा आँधी-तूफान आया। मुचलिंद पाली भाषा में नाग 
को कहते हैं। बुद्ध की रक्षा करने हेतु उस नागदेवता ने बुद्ध को चारों ओर से 
घेर लिया और उनके शीर्ष पर अपने फन से छाया की। इस घटना से जुड़ा 
वास्तविक सरोवर तीन किलोमीटर आगे है। प्रतीकात्मक रूप से इस सरोवर 
का निर्माण अलेक्ज़ेंडर कनिंघम ने 1880 में मंदिर परिसर में ही करवाया  
था। इस सरोवर के बीच मुचलिद नाग और बुद्ध की प्रतिमा की स्थापना  
बर्मा के राजा ने 1984 में किया। अंतिम सप्ताह बुद्ध ने मंदिर के बाई  ं ओर 
एक वृक्ष के नीचे बिताया। इस वृक्ष को राजयतन वृक्ष कहा गया। यहाँ  
बुद्ध को तपस्या करता देख उत्कल क्षेत्र (अब ओडिशा) के दो व्यापारी बंधु  
तापसु और भल्लिक द्रवित हो गए। बुद्ध 51 दिन बिना अन्न-जल ग्रहण किए 
हड्डियों का ढा�चा हो गए थे। इन बंधुओं ने घांस का आसन्न बुद्ध को दिया,  
जिसे बुद्ध ने स्वीकार किया और इन्हें दो मंत्र दिए। 

बुद्धम् शरणम् गच्छामि 
धम्मं शरणम् गच्छामि। 

यहाँ से बुद्ध सारनाथ गए और अपना पहला उपदेश दिया। यहाँ बुद्ध ने  
संघ बनाया और इस मंत्र में तीसरी लाइन जुड़ी। 

संघम् शरणम् गच्छामि। 
सारनाथ से बुद्ध ने बौद्ध धर्म का प्रचार और 

प्रसार किया। वहाँ से बुद्ध उत्तर प्रदेश के कुशीनगर 
पहुँचे और 80 वर्ष की आयु में 483 ईसा पूर्व बुद्ध 
पूर्णिमा के दिन अपना शरीर त्याग दिया। 

इस मंदिर को 2300 वर्ष पूर्व 50 फ़ीट तक 
सम्राट अशोक ने और 150 फ़ीट समुद्रगुप्त ने 
निर्मित करवाया। वर्तमान मंदिर की ऊँचाई 180 
फ़ीट और चौड़ाई 50 फ़ीट है। मंदिर की चोटी पर 
बने आंवले के आकार के स्वर्ण कलश थाईलैंड 
के राजा ने 2013 में दान में दिए थे, जिनका वज़न 
लगभग तीन कुतंल है। 

बंगाल के राजा महीपाल ने दसवीं शताब्दी 
में गर्भगृह में मूर्ति स्थापित करवाई। काले पत्थर 
की इस मूर्ति पर स्वर्ण वर्क चढ़ा हुआ है। मूर्ति  
के शीर्ष पर लगे हीरे बर्मा के राजा ने वर्ष 1992 में 
दान किए थे।

महाबोधि वृक्ष के नीचे ज्ञान प्राप्त करने के  
बाद बुद्ध ने इस परिसर में एक टीले पर बने मंदिर  
के पास एक सप्ताह बिना पलक झपकाए बोधि  
वृक्ष को निहारते हुए ध्यान किया। इसलिए इस 
मंदिर का नाम पड़ा अनिमेष लोचन मंदिर। 

तीसरा सप्ताह बुद्ध ने मंदिर की दाहिनी ओर 
पूरब से पश्चिम तक टहलते हुए ध्यान किया। इस 
स्थान को चक्रमण स्थल कहा जाता है। भगवान 
बुद्ध एक सप्ताह तक ग्यारह कदम आगे जाते थे 
और ग्यारह क़दम पीछे जात थे। कहते हैं बुद्ध  
के क़दम जहाँ पड़त थे वहाँ कमल के पुष्प खिल 
जाया करते थे। उस घटना की स्मृति शेष रहे 
इसलिए 2300 वर्ष पूर्व सम्राट अशोक ने काले 
पत्थरों पर चरण कमल बनवाए। 

यहाँ नीचे धरती पर ग्यारह जगह कमल पुष्प 
बने हुए हैं, जिन्हें अशोक ने बनवाया। इसी के  
पास एक चबूतरे पर 19 कमल बने हैं, जिन्हें 
अलेक्ज़ेंडर कनिंघम ने बनवाया।

स वृक्ष का इतिहास भी कम रोचक  
नहीं है। इसके महत्व को समझते 
हुए महात्मा बुद्ध के समय में ही 
महामोग्गलायन ने इस वृक्ष के 

फल को श्रावस्ती में लगा दिया था। 1811 
में इस वृक्ष को एक भरे पूरे वृक्ष के रूप  
में देखा गया लेकिन प्राकृतिक कारणों से 1876  
में यह फिर नष्ट हो गया। ह्वेनसांग ने अपनी 
लेखनी में वज्रासन के निकट बोधि वृक्ष के 
लगभग 50 फ़ीट होने की बात की पुष्टि की है। 

यह वृक्ष अद् भुत है। इसके प्रमाण कनिघम  
की लेखनी में भी मिलते हैं। पहले अशोक की 
पत्नी ने कटवाया और उसकी जड़ों में शहद, दूध 
और मट्ठा डाला, ताकि वह नष्ट हो जाए, लेकिन 
वह फिर से निकल आया। 

बंगाल के राजा शशांक ने इस वृक्ष को समूल 
नष्ट करने के लिए इसकी जड़ें खुदवा दीं और 
उन्हें जला दिया, लेकिन कुछ महीनों के बाद 
चमत्कारिक रूप से राजा पूर्ण वर्मा को फिर से  
इस वृक्ष की जड़ें मिल गई और देखते-ही-देखते 
वृक्ष दस फ़ीट की ऊंचाई तक पहुँच गया। 

कनिंघम ने जब पहली बार इस वृक्ष को  
देखा तो इसके आस-पास पत्थर की रेलिग का 
ज़िक्र किया। डॉ. बच्चमन जब 1811 में बोधगया 
आए तब उन्होंने भी महाबोधि वृक्ष को हरा-भरा 
और विशाल देखा और उसके 100 वर्ष की  
आयु के होने का अनुमान लगाया। लेकिन  
1862 में जब कनिंघम दोबारा बोधगया आए  
तब उन्हें यह वृक्ष जर्जर अवस्था में मिला।  
उसके बाद 1871 और 1875 में उन्होंने उस 
वृक्ष को फिर से देखा तब वृक्ष की हालत बहुत 
ख़राब थी और 1876 में एक दिन तूफ़ान में 
यह गिर गया। 1883 में भारतीय पुरातत्व 
सर्वेक्षण के समय अलेक्ज़ेंडर कनिंघम और 

उनके सहयोगी जे.डी.एम. बगलर और डॉ. 
राजेंद्र लाल मित्रा द्वारा अशोक की पुत्री 
संघमित्रा द्वारा श्रीलंका के अनुराधापुरम में  
लगाई गई मूल बोधि वृक्ष की टहनी, जो कि एक 
विशाल वृक्ष का रूप ले चुकी थी, फिर से टहनी 
मंगवाकर यहाँ पुनः स्थापित की गई।

यह कितनी अद् भुत बात हैं कि 1203 ईस्वीं  
में जब बख्तियार ख़िलजी ने यहाँ आक्रमण 
किया, लेकिन वह बोधि वृक्ष को नष्ट नहीं  
कर सका ।

महाबोधि वृक्ष की सुरक्षा के लिए बर्मा के 
राजा प्रसन्न जीत ने दोहरी लकड़ी की रेलिग 
लगवाई। बाद में अशोक द्वारा मंदिर की स्थापना 
के दौरान उसे बदला गया और यहाँ मंदिर की 
परिधि में पत्थर की रेलिग लगवाई। उस प्राचीन 
रेलिग के अवशेष बोधगया के संग्रहालय में  
आज भी मौजूद हैं। वर्तमान में मंदिर के चारों 
ओर की रेलिग उसी की प्रतिकृति है जिसे बाद में 
बनवाया गया।

1949 में भारत सरकार द्वारा महाबोधि  
मंदिर परिसर के रख-रखाव के लिए बोधगया 
मंदिर प्रबंधन समिति (बीटीएमसी) का गठन 
किया गया। इस समिति के बनने के बाद 
महाबोधि मंदिर की उचित देखभाल शुरू हुई। 
इस पूरे परिसर में सबसे संवेदनशील यदि  
कुछ है तो वह है यहाँ स्थित महाबोधि वृक्ष। 
2600 वर्ष पूर्व से चला आ रहा यह वृक्ष अपने 
परिवार का पाँचवाँ वृक्ष है। यहाँ प्रतिदिन हज़ारों 
की संख्या में लोग इसी वृक्ष के दर्शन करने आते 
हैं। उपासक यहाँ आकर श्रद्धाभाव से ध्यान 
करते हैं। सुगंधि चढ़ात हैं, जल अर्पित करते हैं, 
अगरबत्तिया जलात हैं। इन सभी गतिविधियों के 
चलते बहुत बार महाबोधि वृक्ष के स्वास्थ्य की 
अनदेखी भी हो जाया करती थी। मंदिर समिति 

के पास इस वृक्ष की देखभाल करने के लिए 
क्षमता नहीं थी। इस आवश्यकता को समझते 
हुए वर्ष 2007 में अगले दो वर्षों के लिए मंदिर 
समिति ने एशिया के सबसे प्रतिष्ठित संस्थान 
वन अनुसंधान संस्थान, देहरादन के साथ एक 
समझौता किया। इसके तहत वैज्ञानिकों ने  
सबसे पहले महाबोधि वृक्ष के स्वास्थ्य का 
अध्ययन किया और इस आधार पर वृक्ष 
की देखभाल के लिए एक रिपोर्ट बनाई गई।  
महाबोधि वृक्ष के रख-रखाव के लिए कई 
चुनौतिया थीं। यहाँ लगातार दिये और 
अगरबत्तिया जलने से धुएँ की विषाक्तता, पानी 
की अधिकता, कृत्रिम प्रकाश की अधिकता, 
पोषक तत्वों की कमी, फफूंदी आदि महाबोधि 
वृक्ष के स्वास्थ्य के लिए खतरा बने हुए थे। 

वर्तमान महाबोधि वृक्ष उसी वृक्ष की पीढ़ी  
का वृक्ष है जिसके नीचे बैठकर राजकुमार  

सिद्धार्थ को ज्ञान की प्राप्ति हुई थी। इस तथ्य 
की जाँच के लिए वन अनुसंधान संस्थान केंद्र  
के वैज्ञानिकों ने इस वृक्ष की डी.एन.ए. जाँच भी 
की है और जाँच की रिपोर्ट से यह प्रमाणित होता 
है कि यह उसी वृक्ष की पीढ़ी का वृक्ष है। 

वैज्ञानिकों ने इस स्थान की धार्मिक 
मान्यताओं को ध्यान में रखते हुए महाबोधि 
वृक्ष के रख-रखाव से जुड़े सुझाव दिए और 
उनके क्रियान्वयन पर नज़र रखी। जिसके चलते 
महाबोधि वृक्ष की देखभाल सुनिश्चित की  
गई। इन सभी कोशिशों के सुखद परिणाम  
सामने आ रहे हैं। आज महाबोधि वृक्ष न केवल 
स्वस्थ है, बल्कि यहाँ आने वाले लोग इस  
प्राचीन धरोहर के महत्व को भी समझते हैं। 

संदर्भ: होली बोधि ट्री, एनकेएस हर्ष, नांग्ज़ी दोर्जे, 
- सुभाष नौटियाल, एफआरआई, देहरादून

इमहाबोधि 
वृक्ष

 कॉर्डिनेट्स :24.6951,849913

मूर्तियों में 
चित्रित बुद्ध 
की जीवन 

यात्रा

75

महाबोधि मंदिर के चारों 
ओर एक परिक्रमा पथ बना 
हुआ है। जिसकी दीवारों पर 

शिल्पियों ने महात्मा बुद्ध 
के जीवन की महत्वपूर्ण 

घटनाओं को बड़े ही सजीव 
रूप में शिलाओं पर तराश 

कर बनाया है।

	 महारानी महामाया का अद् भुत स्वप्न  
	 महारानी महामाया द्वारा महाराज शुद्धोधन के समक्ष स्वप्न का 

वर्णन
	वि द्वानों से स्वप्न के बारे में सलाह लेते हुए महाराज शुद्धोधन 
	पिता  के घर की ओर प्रस्थान करती हुई महारानी महामाया की 

राजसवारी
  	लुंबिनी के उद्यान में जन्म
	शि शु सिद्धार्थ को गोद में लिए हुए मुनि असित एवं गर्व से 

निहारते हुए राजा शुद्धोधन 
	वि द्वान मुनियों से शिक्षा प्राप्त करते हुए राजकुमार सिद्धार्थ 
	ध नुर विद्या का प्रशिक्षण प्राप्त करते हुए युवक सिद्धार्थ 
	 राजकुमारी यशोधरा के साथ भव्य विवाह समारोह
	 राजकुमार सिद्धार्थ को वृद्धावस्था का बोध
	 रोगी से सामना
	 मृत्यु के महा सत्य से अचंभित कुमार सिद्धार्थ 
	 संतुष्ट एवं शांत भिक्षु  से प्रभावित कुमार सिद्धार्थ
	 नृत्यांगनाओं के सौंदर्य से विरक्त राजकुमार सिद्धार्थ 
	 सोते हुए यशोधरा एवं पुत्र राहुल को छोड़कर कपिलवस्तु के 

महल से जात हुए राजकुमार सिद्धार्थ
	 महानिष्क्रमण 
	य शोधरा विलाप 
	 कठोर तप 
	 सुजाता का खीर अर्पण 
	 मार पर विजय
	 सम्यक संबोधित्व प्राप्ति

भारतीय 
महाबोधि 
सोसाइटी

 कॉर्डिनेट्स : 24.69722, 84.99090

रतीय महाबोधि 
सोसाइटी महाबोधि 
मंदिर के ठीक सामने 
तिब्बत बौद्धविहार के 

बराबर में स्थित है। भारत की महाबोधि 
सोसाइटी की स्थापना वर्ष 1891 में 
डॉन डेविड हेवाविटर्न नामक 26 वर्षीय 
श्रीलंकाई युवक द्वारा की गई थी, जो बाद 
में भारत और श्रीलंका में बौद्ध धर्म के 
अनागरिक धर्मपाल नाम से जाना गया। 
उनके द्वारा महाबोधि सोसाइटी का गठन 
किया गया। युवा धर्मपाल भारत आने 
के बाद बोधगया में महाबोधि महाविहार 
और बोधि वृक्ष की दयनीय स्थिति को 
देखकर हैरान रह गए। महाबोधि मंदिर  
को महंत से मुक्त कराने और मंदिर को 
उसके मूल स्वरूप में वापस लाने के लिए 
वह वर्ष 1891 में महाबोधि सोसाइटी 
ऑफ इंडिया का गठन करने के लिए तुरंत 
श्रीलंका वापस चले गए। वह भारत में 
बौद्ध धर्म को पुनर्जीवित करना चाहते थे 
जहाँ इसकी तब तक लोगों द्वारा उपेक्षा की 
गई थी। यह मुख्य रूप से धर्मपाल का ही 
योगदान है कि बौद्ध धर्म अपनी वर्तमान 
स्थिति में अभी भी दुनिया� में एक प्रमुख 
धर्म के रूप में कार्य कर रहा है।

भा

भारत की महाबोधि सोसाइटी प्रमुख बौद्ध संगठन 
है। इसकी स्थापना भारत में बौद्ध धर्म को पुनर्जीवित 
करने और बोधगया, सारनाथ और कुशीनगर में 

प्राचीन बौद्ध मंदिरों को पुनर्स्थापित करने के उद्देश्य से 
की गई थी। आदरणीय धर्मपाल ने भारत और दुनिया� 
के लोगों की आँखें बुद्ध और बोधगया के प्राचीन 

पवित्र स्थल के प्रति खोलीं, जहाँ सिद्धार्थ गौतम को 
ज्ञान प्राप्त हुआ था। आज महाबोधि सोसाइटी के पूरे 
भारत और विदशों में कई केंद्र हैं जो बुद्ध का संदेश 

9190

(स्रोत : महाबोधि सोसाइटी आधिकारिक वेबसाइट)

फैला रहे हैं। यहाँ श्रद्धालुओं के ठहरने, 
प्रार्थना करने, धार्मिक आयोजन करने एवं 
अध्धयन करने की अच्छी व्यवस्था है।

मंगोलियन 
बौद्धविहार

 कॉर्डिनेट्स : 24.69211, 84.98303

गोलियन बौद्धविहार महाबोधि 
मंदिर से मात्र 1.3 किलोमीटर 
पश्चिम में 80 फ़ीट बुद्ध की प्रतिमा 

मार्ग के निकट स्थित है। यह मंदिर भारत और 
मंगोलिया के मैत्री संबंधों का प्रतीक है। यह 
बौद्ध भिक्षु 19वें कुशोक बाकुला रिनपोछे  
के प्रयासों से संभव हुआ है। वह मूलरूप से 
भारत के लद्दाख के रहने वाले थे, लेकिन 
1930 के दशक में डेपुंग मठ में अध्ययन करने 
के लिए ल्हासा चले गए। 

उन्होंने मंगोलिया में बौद्ध धर्म को 
पुनर्जीवित करने में महत्वपूर्ण भूमिका निभाई। 
वर्ष 1979 में दलाई लामा की मंगोलिया यात्रा 
की व्यवस्था की, जिसके परिणामस्वरूप 
मंगोलिया के भिक्षुओं को बौद्ध धर्म का 
अध्ययन करने के लिए भारत आने के लिए 
एक समझौता हुआ। इसी क्रम में जनवरी 
2004 में, भारत और मंगोलिया के मध्य 
बिहार के बोधगया में मंगोलियाई संचालित 
बौद्ध मंदिर के निर्माण के लिए एक समझौते 
किया गया। जिसके तहत बिहार सरकार ने 
मठ बनाने के लिए भूमि का निःशुल्क अनुदान 
दिया और मंगोलिया के तत्कालीन प्रधानमंत्री 
नंबरीन एनखबयार ने व्यक्तिगत रूप से  
मंदिर की आधारशिला रखी। इसका उद्घाटन 
वर्ष 2017 में दलाई लामा द्वारा किया गया  
था। यह मंदिर मंगोलिया स्थापत्य कला का 
सुंदर उदाहरण प्रस्तुत करता है।

मं

94



लाओ  
बौद्धविहार

 कॉर्डिनेट्स : 24.70479, 84.98522

महाबोधि  
ध्यान
केंद्र
 कॉर्डिनेट्स :  

24.69912, 84.98129

महाबोधि 
परहिता म्यांमार 

बौद्धविहार 
 कॉर्डिनेट्स : 24.6891, 8498119

हाबोधि परहिता म्यांमार 
बौद्धविहार महाबोधि मंदिर 
से 1.9 किलोमीटर पश्चिम 
दिशा में कटोरूवा रोड 

पर पड़ता है। यह एक सुन्दर लेकिन छोटा 
बौद्धविहार है। यहाँ के सभी म्यांमार भिक्षु 
सभी आगंतुकों के प्रति दयालु और उदार हैं। 

महाबोधि मंदिर का निर्माण म्यांमार 
(बर्मा) में रहने वाले बौद्ध धर्म के 
अनुयायियों द्वारा अपने भगवान बुद्ध के 
लिए किया गया है, वे हर साल आयोजित 
होने वाले अंतर्राष्ट्रीय त्रिपिटक जप में 
भाग लेने के लिए यहाँ आते हैं। यह एक  
शांतिपूर्ण स्थान है। यहाँ कोई प्रवेश  
शुल्क नहीं है। यहाँ सूर्योदय से लेकर  
सूर्यास्त तक आया जा सकता है। इस मठ 
में लकड़ी की सुन्दर नक़्क़ाशी के आसान 
पर भगवान बुद्ध की स्वर्ण-सी दमकती 
सुन्दर प्रतिमा है। यहाँ बुद्ध धर्मचक्र मुद्रा  
में हैं। संस्कृत में धर्मचक्र का अर्थ है 'धर्म  
का पहिया'। यह मुद्रा बुद्ध के जीवन के 
सबसे महत्वपूर्ण क्षणों में से एक का  
प्रतीक है, वह अवसर जब उन्होंने सारनाथ 
में अपने ज्ञानोदय के बाद अपने साथियों 
को पहला उपदेश दिया था।

म

तिब्बती 
बौद्धविहार 

 कॉर्डिनेट्स : 24.69731, 84.99015

ब्बती बौद्धविहार महाबोधि मंदिर 
परिसर के सामने 140 मीटर 
की दूरी पर स्थित है। इस बौद्ध 

विहार की एक-एक वस्तु तिब्बत की पारंपरिक  
कलाओं की साक्षी है। इस मंदिर के भीतर 10  
मीटर ऊँचा विशाल धर्मचक्र स्थित है। कहते हैं  
इस चक्र को बाएँ से दाएँ तीन बार घुमाने से  
व्यक्ति को उसके द्वारा किए गए सभी पापों से 
मुक्ति मिल जाती है। इस मठ की स्थापना वर्ष 
1938 में हुई थी। इस मंदिर में मैत्रेय बुद्ध की 
प्रतिमा स्थित है।

ति

इंडोसान 
निप्पोनजी 

जापानी 
बौद्धविहार 

 कॉर्डिनेट्स : 24.69175, 84.98668

हाबोधि मंदिर से पश्चिम दिशा में इंडोसन-
निप्पोनजी जापानी बौद्धविहार 1.2 
किलोमीटर की दूरी पर स्थित है। इस मंदिर 
का निर्माण जापान की कोकुसाई बुक्क्यो 

कोरियू क्योकाई संस्था ने 1963 में तत्कालिक प्रधानमंत्री 
जवाहर लाल नेहरू के आह्वान पर किया था। पंडित 
नेहरू ने सभी बौद्ध देशों को बोधगया के पवित्र स्थल  
पर एक अंतर्राष्ट्रीय बौद्ध समाज का निर्माण करने, जहाँ  
बुद्ध ने ज्ञान प्राप्त किया था, आमंत्रित किया था। जिससे 

यह मानव के बीच शांति और चिर स्थायी अंतर्राष्ट्रीय  
मेल-मिलाप का आधार बन सके।

इस मंदिर का निर्माण कार्य नवंबर 1973 में पूरा 
हुआ और दिसंबर 1973 में भारत के तत्कालीन राष्ट्रपति  
महामहिम वी.वी. गिरी द्वारा औपचारिक रूप से इसका  
उद्घाटन किया गया।

यह एक विशाल मंदिर है, जिसका स्थापत्य जापानी  
काष्ठ कला पर आधारित है। इसके प्रांगण में एक विशाल 
घंटा और एक बच्चों का स्कूल भी है।

म

इजोक्यो बौद्धविहार महाबोधि 
मंदिर से मात्र 1.3 किलोमीटर 
पश्चिम में 80 फ़ीट बुद्ध की 
प्रतिमा के बराबर में स्थित है। 

जापानी भाषा में दाइजोक्यो शब्द का अर्थ 
विशाल वाहन होता है, क्योंकि यह मंदिर 
बौद्ध धर्म के महायान शाखा के अनुयायियों 
द्वारा बनवाया गया है इसलिए इसका नाम  
दाइजोक्यो रखा गया। 

दाइजोक्यो सेक्ट की स्थापना पूज्य भिक्षु 
तासुको सुजियामा द्वारा सन् 1914 में जापान 
में की गई थी। इस सेक्ट की अनेकों शाखाएँ 
सारे जापान में फैली हुई हैं। दाइजोक्यो सेक्ट  
के अनुयायियों की सद्ध्रर्मपुंडरीक में अटूट 
आस्था एवं विश्वास है। परम पूज्य वाई. 
सुजीसाकी जी इस सेक्ट के मुख्य धर्मोपदेष्टा 
और संस्थापक अध्यक्ष थे। इस सेक्ट की 
कल्याणकारी गतिविधियों एवं कार्यक्रमों  
को विकसित और प्रचारित करने की दृष्टि से  
ही बोधगया में इस बौद्धविहार की स्थापना  
की गई है।

दाइजोक्यो बौद्धविहार का निर्माण बिहार 
सरकार द्वारा प्रदत्त तीन एकड़ भूमि पर माननीय 
कर्पूरी ठाकुर जी के मुख्यमंत्री काल में किया 
गया था। इस विहार का उद्घाटन 13 फरवरी, 
1983 को भारत के तत्कालीन महामहिम 
राष्ट्रपति ज्ञानी जैल सिंह जी के कर कमलों 
द्वारा संपन्न हुआ था। बौद्धविहार की इमारत  
दो मंजिली है और कंकरीट की बनी हुई है, 
जिसके ऊपर जापानी शैली का एक तिमंजिला 
पैगोडा (स्तूप) बना हुआ है। बौद्धविहार के 
भीतर शाक्यमुनि बुद्ध की का�से की बनी भव्य 
प्रतिमा साधनारत् मुद्रा में स्थापित है, जिसे 
जापान से ही बनवाकर लाया गया था। 

दादाइजोक्यो 
बौद्धविहार 

 कॉर्डिनेट्स : 24.69119, 84.98335

कर्मा तिब्बती  
बौद्धविहार 

 कॉर्डिनेट्स : 24.69153, 84.98360

करमापा तिब्बती बौद्धविहार महाबोधि मंदिर से मात्र 
1.3 किलोमीटर पश्चिम में 80 फ़ीट बुद्ध प्रतिमा मार्ग पर 
दाइजोक्यो बौद्धविहार के बराबर में स्थित है। इस मंदिर  
का संबंध तिब्बत के काग्यू वज्रयान पंथ से है। इस 

बौद्धविहार की स्थापना सन् 1938 में हुई थी। इसे कग्यूपा वज्रयान विहार,  
करमा बौद्धविहार या महायान तिब्बती बौद्धविहार के नाम से भी जाना  
जाता है। तिब्बती चित्रकला से सुसज्जित यह बौद्ध मठ बहुत सुंदर है।  
इस विहार के भीतर की चित्रकारी अद् भुत है जिसे सारनाथ स्थित मूलगंध  
कुटी से प्रेरित माना जाता है। इस बौद्धविहार में एक गोम्पा भी है।

क

भूटानी 
बौद्धविहार 

 कॉर्डिनेट्स : 24.69256, 84.98526

टानी बौद्धविहार महाबोधि मंदिर से मात्र 1 किलोमीटर 
पश्चिम में इंडोसान निप्पोनजी बौद्धविहार के बराबर में 
स्थित है। इस बौद्धविहार का शिलान्यास 28 अक्टूबर, 
1983 को हुआ था। भूटान के राजा ने भगवान बुद्ध को 

श्रद्धांजलि स्वरूप इस मठ का निर्माण करवाया था। भूटानवासी 
महायानी बौद्ध-धर्म में विश्वास करते हैं, जिनका संबंध डोक्या 

कारण्यू सेक्ट से है। एक प्रकार से यह तिब्बती बौद्ध धर्म की ही 
एक शाखा है। इसलिए भी इस मठ पर तिब्बती कला का प्रभाव 
देखने को मिलता है। यह बौद्धविहार भूटान की आध्यात्मिक और 
सांस्कृतिक विरासत का सुंदर उदाहरण है। इस बौद्धविहार पर 
भूटान के राजसी वैभव की छाप नज़र आती है। यह आकार में  
छोटा होते हुए भी अपनी एक अलग पहचान रखता है।

भू

महाबोधि चीनी 
बौद्धविहार 

 कॉर्डिनेट्स : 24.69641, 84.98806

126 127



129

नी बौद्ध विहार महाबोधि मंदिर से मात्र 450 मीटर पश्चिम में  
स्थित है। इस विहार का निर्माण सन् 1935 ईसवी में हुआ था।  
इसके निर्माण का सारा श्रेय प्रसिद्ध चीनी भिक्षु 'सीह-तिह-छेन्' 

को है। इस विहार की भवन निर्माण कला चीनी बौद्ध विहारों की निर्माण कला पर 

ही आधारित है। इसका विशाल द्वार मुख्य सड़क पर स्थित है। जिस पर दो सिंह  
प्रहरी बने हुए हैं। मंदिर प्रांगण में एक कमल पकड़े हुए सुंदरी की मूर्ति और बुद्ध के 
प्रिय शिष्य आनंद की मूर्ति स्थित है इसके बाद एक ऊँचे स्थान पर मुख्य मंदिर ह ै
जिसमें भगवान बुद्ध की तीन सुनहरी मूर्तिया मौजूद हैं।  

ची

वियतनामी 
बौद्धविहार भूमि

  कॉर्डिनेट्स : 24.70114, 84.98233

यतनाम बौद्धविहार भूमि महाबोधि 
मंदिर से मात्र 2 .1 किलोमीटर उत्तर-
पश्चिम में नमिता रोड, भागलपुर, 

बेलसर में स्थित है। इस सुंदर मठ का निर्माण  
सदियों से चली आ रही वियतनाम और भारत की 
मैत्री की पुनर्स्थापना के लिए हुआ है। इस मठ को 
वियतनाम के सम्मानित भिक्षु थाय हुयेन डियू 
ने बनवाया था। यह मठ एक वन विहार जैसा है  
जिसके प्रवेश करते ही नज़र सामने बने सुंदर 8 

तल का टावरनुमा पैगोडा पर पड़ती है, जिसे देख 
वियतनाम में होने का भ्रम पैदा होता है। यह ध्यान 
करने के लिए बनाया गया है। यह बौद्धविहार 
वियतनाम की समृद्ध संस्कृति का वाहक है। यहाँ 
बहुत बारीक नक्क़ाशी का काम देखने को मिलता 
है। मुख्य मंदिर में भगवान बुद्ध की तीन प्रतिमाएँ  
हैं। यहाँ बहुत शांति है। मुख्य मंदिर के बाहर खुले 
हिस्से में एक सुंदर घंटा बना हुआ है। यहाँ बौद्ध 
भिक्षुओं के रहने की समूची व्यवस्था है।

वि

बोधिराजा 
बौद्धविहार 

  कॉर्डिनेट्स : 
 24.69382, 84.98647

धगया बन विहार महाबोधि 
मंदिर से दक्षिण-पश्चिम 
दिशा में 2.2 किलोमीटर 

की दूरी पर स्थित है। इस बन विहार  
का संबंध बांग्लादश से है। वर्ष 2007 
नंदपाल महाथेरा भंते जी ने बोधगया की 
यात्रा की और पवित्र स्थान की स्थितियों 
को देखते हुए बोधि बीज बोने और भारत 
में बौद्ध धर्म को पुनर्जीवित करने के  
मिशन के साथ बोधगया बन  विहार की 
स्थापना की। बन विहार का केंद्र विशेष 
रूप से उन हजारों तीर्थ-यात्रियों की सेवा 
करने में एक प्रमुख भूमिका निभाता है  
जो भारत और विदशों से बोधगया 
आते हैं और उन्हें अपनी आध्यात्मिक 
गतिविधियों को करने में मदद करते हैं।  
यह पूरे वर्ष विभिन्न आध्यात्मिक और 
शैक्षिक गतिविधिया भी करता है। 

बोबोधगया  
बन विहार 

  कॉर्डिनेट्स :  
24.68598, 84.97700

बुनह्वांगसा 
कोरियाई 

बौद्धविहार 
 कॉर्डिनेट्स : 24.69390, 84.98859

हाबोधि मंदिर से दक्षिण-पश्चिम में कोरियन बौद्धविहार  
स्थित है। इस विहार का नाम बुनह्वांग है। जिसका अर्थ कोरियन 
भाषा में ‘बुनह्वांग’ एक सुंदर कमल के फूल को संदर्भित  
करता है जो कीचड़ में खिलने के बावजूद बेदाग रहता है।

बोधगया में कोरियाई शैली का मंदिर बनाने की परियोजना 2019 में  
शुरू की गई थी, जब दो महिला बौद्धों, सलमाई और येओनचुई ने इस  
उद्देश्य के लिए 5 बिलियन वोन का दान दिया था। इसके बाद दक्षिण में 
ग्योंगसांग प्रांत के यागसन में स्थित, कोरिया के तीन सबसे बड़े बौद्ध  
मंदिरों में से एक, टोंगडोसा के सदस्यों द्वारा बोधगया में 3 बिलियन मूल्य  
की 6,600 वर्ग मीटर भूमि का दान दिया गया। कोरियन बौद्धविहार वर्ष  
2022 में यह बनकर तैयार हुआ। यह मंदिर कोरिया के वास्तुकारों और 
स्थानीय शिल्पकारों के साझा प्रयासों का नतीजा है। 

यह मंदिर कोरिया के पारंपरिक वास्तुशिल्प हनोक पर आधारित है।  
इस कला में एक मुख्य पैगोडा, जिसके भीतर तीन मूर्तिया स्थापित की  
जाती हैं। यह एक हवादार कमरा होता है। 

बोधगया में इस इमारत का डिजाइन और निर्माण कोरियाई वास्तुकार 
हयागसन पार्क और कई कोरियाई काष्ठ शिल्पियों द्वारा किया गया था। 
बोधगया में स्थानीय परिस्थितियों के आधार पर डायसविग जिया और 
अरोकाज़ी इस इमारत के निर्माण के लिए जिम्मेदार थे।

यह पारंपरिक वास्तुकला कोरिया राजवंशों के दौरान विकसित हुई है;  
चोसुन राजवंश के समय हनोक सबसे लोकप्रिय हुई है। हनोक स्थापत्य 

म

कला में पत्थर का प्रयोग अधिकता में होता 
है लेकिन बोधगया की जलवाय को ध्यान में 
रखते हुए इसे पूरी तरह से कंक्रीट से बनाया  
गया है। जबकि मंदिर के भीतर बारीक़ काष्ठ  
शिल्प द्वारा कोरिया की पारंपरिक कलाओं 
को दर्शाया गया है यहाँ तक कि इसकी पैगोडा 
स्टाइल छत भी इस शिल्प को दर्शाती है।  
इस मंदिर को रंगों से सजाया गया है। 
कोरिया से आए चित्रकारों के लिए  
बुद्ध, उनका जीवन और शिक्षाएँ  प्रेरणा 
रही हैं। मुख्य हॉल मंदिर परिसर का 
हृदय है। इसकी जटिल वास्तुकला 
की सुंदरता को बढ़ाने के लिए इसे 
अत्यधिक अलंकृत किया गया है।

कोरियाई कला में मंदिरों और 
महलों को एक विशेष शैली 

में चित्रित किया जाता है जिसे ‘तांच'ओंग’ 
कहा जाता है। तंच'ओंग का अर्थ है ‘लाल 
और नीला’, इन रंगीन ब्रह्मांडीय डिजाइनों 
में उपयोग किए जाने वाले प्रमुख रंग 
तंचोंग लकड़ी को कीड़ों आदि से बचाता है  
और इमारतों में महिमा और समृद्धि जोड़ता  

है। इस कला की उत्पत्ति 13 और 14वीं  
शताब्दी में हुई थी।

मंदिर के बाहरी छज्जे, भीतरी  
छतें और छतें जटिल तान्चोंग पैटर्न 
से ढंकी हुई हैं। मुख्य मंदिर के  

बीमों पर और छतों के बीच,  
पैटर्न के बीच गुंथे हुए, आपको 
आत्माओं, प्राचीन भिक्षुओं, 

बोधिसत्वों और ड्रेगन आदि  
के चित्र देखने को मिलेंगे। 

कोरियाई  
बौद्ध कला

कोरियाई बौद्ध कला चीन, जापान तथा तिब्बत 
की कलाओं से भिन्न है। जहाँ इन देशों की 
कलाएँ कल्पनाओं और नाटकीयता से भरी हुई 
हैं वहीं कोरियाई बौद्ध कला अधिक सरल और 
मानवीय है। इस कला में लाल, हरा, नीला और 
सफ़ेद रंग प्रचुरता से उपयोग किया जाता है। 
बुद्ध को दर्शाने के लिए सुनहरी रंग का उपयोग 
किया जाता है। चित्रों के विषय आमतौर पर  
बुद्ध को यंगचुक्सन पर्वत (यंगसन में उपदेश) 
पर लोटस सूत्र पर उपदेश देते हुए या आठ  
दृश्यों में शाक्यमुनि के जीवन को चित्रित  
करते हैं। अन्य विषयों में वैरोकाना बुद्ध, अमिता 
बुद्ध, मेडिसिन बुद्ध, बोधिसत्व, सात संरक्षक 
देवता और प्रबुद्ध बुद्ध शामिल हैं। कोरियाई  
बौद्ध चित्रकला का स्वर्ण युग 13वीं शताब्दी के 
दौरान गोरियो राजवंश था।

यहां बौद्ध चित्र न केवल सुंदर हैं बल्कि अर्थ से  
भी भरपूर हैं। चित्रों में प्रतीक शामिल हैं; बड़ी  
इमारतों के बाहरी छोर पर, छत की ओर आपको  
तीन वृत्त दिखाई देंगे। ये स्वर्ग, पृथ्वी और मनुष्य 
का प्रतिनिधित्व करते हैं, तीन महत्वपूर्ण चीजें 
जिन्हें कोरिया के पौराणिक संस्थापक तांगुन 
अपने साथ लाए थे। वे बुद्ध, उनकी शिक्षाओं और 
बौद्धों के समुदाय का प्रतिनिधित्व करने आए हैं। 
यहाँ स्वास्तिक चिह्न का उपयोग भी खूब होता है।  
इमारतों के बाहर, पैटर्न में बुना हुआ, यहाँ तक कि 
खिड़की, दरवाज़े  की सजावट में और रेलिंग में भी। 
स्वास्तिक शांति, सद् भाव और सौभाग्य का एक 
प्राचीन बौद्ध प्रतीक है।

साभार: https://
www।buddhanet।net/e-learning/

history/buddhist-art/korean01।htm

म्यांमार बौद्धविहार 
 कॉर्डिनेट्स : 24.699768, 84.996350

हाबोधि मंदिर से 
उत्तर-पश्चिम दिशा 
में म्यांमार बौद्धविहार 
मुख्य बाजार के 

मध्य पछत्ती मोड़ पर स्थित है। 
इसी के सामने से सुजाता के  
ग्राम (सैनानी) वर्तमान में बकरौल  
की ओर जाने के लिए सुजाता ब्रिज 
को पार करना होता है जिसे निरञ्जना 
नदी पर जापानियों ने बनवाया है।  
इस सुंदर बौद्धविहार की आधारशिला 
से 1936 में बर्मा के बौद्धभिक्षु 
नंदुमाला महास्थविर द्वारा रखी गई 
थी। यह एक बड़ा बौद्ध मंदिर है  
जिसमें भिक्षुओं और सैलानियों के 
ठहरने की समुचित व्यवस्था है। 

यहाँ का मुख्य मंदिर तीन तल 
का है जिसके दो तलों पर उपासना 
कक्ष हैं। इस बौद्धविहार की स्थापत्य 
कला बर्मा की पारंपरिक स्थापत्य 
कला पर आधारित है। यहाँ भगवान 
बुद्ध की मूर्ति के आस-पास सुंदर 
काष्ठ की नक्काशी देखने को  
मिलती है। यहाँ एक विशेष प्रकार 
की भगवान की मूर्ति है जिसे बांस  
के तिनकों से बनाया गया है। यह  
मूर्ति म्यांमार की हस्तकला का 
शानदार नमूना है।

म

बांग्लादेश 
बौद्धविहार 

 कॉर्डिनेट्स : 24.69457, 
 84.98621

ग्लादेश बौद्धविहार भूमि महाबोधि मंदिर से मात्र 650 मीटर 
पश्चिम में मुख्य मार्ग पर स्थित है। बांग्लादश बौद्धविहार में 
बंगाल की संस्कृति की झलक देखने को मिलती है। बांग्लादश 

में बौद्ध तीसरी बड़ी जनसंख्या है। कहते हैं बुद्ध अपने जीवन में बांग्लादश गए 
तभी से वहाँ बौद्ध धर्म की नींव पड़ी, जिसे बाद में अशोक द्वारा सींचा गया। 
आज बांग्लादेश में अनेक प्राचीन बौद्ध स्मारक और मठ मौजूद हैं। इसी क्रम  
में बांग्लादेश में रहने वाले बौद्ध धर्मावलंबियों द्वारा यहाँ विहार बनाया गया।

बां

हाबोधि मंदिर से पश्चिम दिशा में  
कंबोडियन बौद्धविहार 1.4 किलोमीटर 
की दूरी पर स्थित है। इसका निर्माण 19वीं 
सदी के अंत में कंबोडियाई सरकार द्वारा 

किया गया था और यह दुनिया� भर के बौद्धों के लिए  
सबसे महत्वपूर्ण तीर्थ स्थलों में से एक है। यह एक  
विशाल बौद्धविहार है, जहाँ ध्यान और प्रार्थना के साथ  
बौद्ध भिक्षुओं के रहने की भी व्यवस्था है। 

कंबोडिया और भारत का संबंध बहुत प्राचीन है। 
कंबोडिया पर गुप्त साम्राज्य का प्रभाव रहा है। यही नहीं 
इस देश में हिंदू और बौद्ध धर्म का प्रभाव बराबर देखने  
को मिलता है जो यहाँ की चित्रकला में भी नज़र आता  
है। इस विहार की दीवारों पर बनी चित्रकला बौद्ध धर्म से 
जुड़ी कहानियाँ सुनाती हैं। 

म कॉर्डिनेट्स : 24.68992, 84.98176
कम्बोडियन बौद्धविहार 

 कॉर्डिनेट्स : 24.69508, 84.98698

तमांग बौद्धविहार 

162 163



मांग बौद्धविहार 
महाबोधि मंदिर से 
पश्चिम दिशा में 550  
मीटर की दूरी पर  

स्थित है। इस बौद्धविहार को  
नेपाली बौद्धविहार भी कहा जाता 
है। इसका संबंध पश्चिम बंगाल 
के दार्जिलिग में स्थित तमांग बौद्ध  
संघ से है।

त

 कॉर्डिनेट्स : 24.69296, 84.97683

निगमा  
बौद्धविहार 

ट इंस्टीट्यूट फॉर विज्डम एंड कल्चर के भीतर निगमा  
मठ एक छोटा लेकिन सुंदर बौद्ध मठ है। रूट  
इंस्टीट्यूट फॉर विज्डम कल्चर महाबोधि मंदिर से 

दक्षिण-पश्चिम दिशा में 2 किलोमीटर की दूरी पर सुभाष मोड़ के 
अंदर अवस्थित है। 

यहाँ पूरी दुनिया से लोग ध्यान एवं बौद्ध धर्म की शिक्षा ग्रहण 
करने आते हैं। संस्थान के भीतर ही आवासीय सुविधा भी मौजूद 
है। यहाँ बुद्ध भगवान की कई मूर्तियाँ और गोम्पा हैं। संस्थान में  
एक विशाल प्रार्थना चक्र लगा हुआ है। रूट इंस्टीट्यूट की  
स्थापना 1984 में तिब्बती बौद्ध परंपरा में उच्च योग्य शिक्षकों  
लामा थुबटेन येशे और लामा थुबटेन ज़ोपा रिनपोच ई के निर्देशन  
में की गई थी। इस संस्थान के भारत में 9 एवं विश्व के 30 देशों में 
170 से अधिक विहार मौजूद हैं।

168



170

ड्रुक न्गावांग 
चोलिंग तिब्बत 

बौद्धविहार 
 कॉर्डिनेट्स : 24.70704, 84.96852

क न्गवांग चोलिंग तिब्बत 
बौद्ध विहार महाबोधि मंदिर 
से उत्तर-पश्चिम दिशा में 3.4 
किलोमीटर की दूरी पर लतिका 
रोड जनपुर में स्थित है।

यह एक सुंदर और विशाल बौद्धविहार 
है, जिसमें एक विशाल प्रार्थना चक्र 
है। इसके बारे में बात करें तो इस  
बौद्धविहार को सजाने के लिए थंकाओं, 
रेशम और रंग-बिरंगे ब्रॉकेट के वस्त्रों 
का खूब प्रयोग देखने को मिलता है। इस 
तिब्बती कला पर यह प्रभाव चीन का माना 
जा सकता है। तिब्बती समाज हस्तशिल्प 
से जुड़ा धैर्यवान समाज है, जिसकी झलक 
रोज़मर्रा के सामानों को अलंकारों से  
सजाने से लेकर सुंदर कालीनों के बुनने  
तक दिखाई देती है। तिब्बती कारीगर धातु 
और रत्नों के भी पारखी होते हैं। इसलिए 
इनके द्वारा मठों को क़ीमती धातुओं, मूंगा, 
फ़िरोज़ा और अन्य कीमती पत्थर जड़े 
कटोरों, बटर लैंप, मूर्तियों आदि से सजाया 
जाता है। इस मठ की दीवारों पर सुंदर 
चित्रकारी की गई है।

ड्रु

मेट्टा 
बुद्धराम 
मंदिर

 कॉर्डिनेट्स : 24.69934, 84.98164

ट्टा बुद्धराम मंदिर महाबोधि मंदिर 
से उत्तर-पश्चिम दिशा में 1.7 
किलोमीटर की दूरी पर गया मार्ग  

पर स्थित है। यह थाईलैंड के लोगों द्वारा 
बनवाया गया दूसरा सबसे बड़ा मंदिर है।  
मंदिर एक ऊँचे टीले पर बना है, जिसके शीर्ष 
पर श्वेत धवल बुद्ध प्रतिमा नीले अंबर तले 
सुशोभित है। बुद्ध प्रतिमा के पीछे भी एक  
मंदिर है, लेकिन वहाँ पर्यटकों को जाने की 
इजाज़त नहीं है। 

मंदिर निर्माण में स्टील एवं काँच 
का उपयोग किया गया है। मंदिर में थाई  
वास्तुकला के सुंदर नमूने यहाँ-वहाँ देखने  
को मिलते हैं। मंदिर में छोटी-छोटी सुंदर विंड 
चेम का उपयोग इस प्रकार किया गया है कि  
हर समय हवा के साथ यह ध्वनि उत्पन्न कर 
मधुर संगीत पैदा करती हैं। यह एक आधुनिक 
मंदिर है। बोधगया में थाईलैंडवासी विभिन्न 
मंदिरों के माध्यम से प्राचीन बौद्ध कला को 
संरक्षित कर रहे हैं और साथ ही वे लगातार 
बुद्ध की नई मूर्तियों का भी निर्माण कर रहे हैं। 
यह मंदिर नीले आकाश तले बुद्ध की धवल 
विशाल मूर्ति के लिए प्रसिद्ध है।

मे

पल्युल 
नामदोरलिंग 
बौद्धविहार 

 कॉर्डिनेट्स : 24.69007, 84.98341



ल्युल नामदोरलिंग बौद्धविहार महाबोधि मंदिर से दक्षिण-पश्चिम दिशा 
में 1.3 किलोमीटर की दूरी पर स्थित है। इस बौद्धविहार को गोल्डन  
मंदिर भी कहा जाता है। यह फ़ो गुआन शान बौद्धविहार के बराबर में 
और 80 फ़ीट बुद्ध के बहुत नज़दीक स्थित है। परम पावन तृतीय द्रुबवांग  

पेमा नोरबू रिनपोछे (1932-2009) नामद्रोलिग मठ के संस्थापक हैं। परम पावन ने  
वर्ष 1963 में 31 जुलाई को मठ की आधारशिला रखी थी। परम पावन दलाई लामा  
ने मठ का दौरा कर इसे प्रतिष्ठित किया और नामद्रोलिंग नाम दिया। इसी तरह परम 
पावन छत्रेल रिनपोछे ने मठ का नाम थेगचोग रखा, जबकि न्योशुल खेन रिनपोछे ने  
इसका नाम शेद्रब रखा, साथ ही परम पावन ने स्वय इसमें डार्गयेलिंग शब्द जोड़ा। 
इस प्रकार मठ का पूरा नाम थेगचोग नामड्रोल शेड्रब डार्गयेलिंग के रूप में जाना जाने  
लगा। इस मठ का संबंध तिब्बत से है। इस मठ को तिब्बत के बौद्ध भिक्षुओं ने अथक 
परिश्रम से बनाया है। वर्तमान में यह एक बड़ा मठ है जहाँ ध्यान, पूजा और भिक्षुओं के 
निवास के लिए पर्याप्त व्यवस्था है।

प

रामनयाभूमि 
बौद्धविहार 

 कॉर्डिनेट्स : 24.68696, 84.98107

शेचेन टेनी डार्गयेलिंग 
बौद्धविहार 

 कॉर्डिनेट्स : 24.69654, 84.98821

मुख्य भवन में एक मंदिर है, जिसमें सेरिंग आर्ट्स 
स्कूल के शिक्षकों और छात्रों द्वारा चित्रित बुद्ध के जीवन पर 
भित्ति-चित्र हैं। एक अन्य इमारत लगभग 50 भिक्षुओं के 
लिए आवास प्रदान करती है, जिसमें भिक्षु अध्ययन करते 
हैं, अनुष्ठान और प्रार्थना करते हैं और प्रतिवर्ष बोधगया में 
निंग्मा मोनलम में भाग लेते हैं। डिल्गो खेंत्से रिनपोछे का 
खूबसूरत स्मारक स्तूप मठ के मैदान में स्थित है।

चेन टेनी डार्गयेलिंग बौद्धविहार महाबोधि मंदिर  
से पश्चिम दिशा में 140 मीटर की दूरी पर स्थित  
है। इस बौद्धविहार को निंगमा महाबोधि के नाम 

से भी जाना जाता है। गुरु दिल्गो खेंत्से रिनपोछे ने बोधगया  
में निंगमा मठ बनाने की योजना बनाई थी। तदनुसार, 1996  
में रबजम रिनपोछे ने समर्पित स्वय सेवकों और दान दाताओं  
की भागीदारी से शेचेन मठ का निर्माण किया।

शे

207



208 209



210

सिक्किम 
बौद्धविहार 

 कॉर्डिनेट्स : 24.693012, 84.98399

टेरगर 
बौद्धविहार

 कॉर्डिनेट्स : 24.70290, 84.98328

रगर बौद्धविहार महाबोधि 
मंदिर से दक्षिण-पश्चिम 
दिशा में 2.1 किलोमीटर की 

दूरी पर स्थित है। 
टेरगर बोधगया मठ को पाल टेरगर 

धारग्ये लिंग मठ के नाम से भी जाना 
जाता है। मठ में एक स्कूल है जहाँ युवा 
भिक्षु विज्ञान, अंग्रेजी और कंप्यूटर 
कक्षाओं जैसे आधुनिक शैक्षणिक 
कार्यक्रमों के साथ एकीकृत बौद्ध 
अनुभवात्मक पाठ्यक्रम का अध्ययन 
करते हैं। मठ का निर्माण 2003-2006 
के बीच मिग्युर रिनपोछे द्वारा किया  
गया था। वर्तमान में यह 300 से अधिक 
भिक्षुओं का घर है। यह एक विशाल  
मठ है। हर वर्ष यह काग्यू मोनलम 
प्रार्थना उत्सव, कर्मा गुंचो शीतकालीन 
शिक्षण सत्र और अन्य महत्वपूर्ण 
समारोहों की मेजबानी करता है।

टे

वाट थाई  
बौद्धविहार

 कॉर्डिनेट्स : 24.69484, 84.98512

ई बोधगया बौद्धविहार 
भारत में स्थापित किया 
जाने वाला थाईलैंड का 
प्रथम बौद्धविहार है।  

यह बौद्धविहार थाईलैंड की पारंपरिक 
स्थापत्य पैगोडा शैली में बना हुआ 
है, जिसकी छत नारंगी रंग की ढलवा� 
खपरैलनुमा है। यह बौद्धविहार 1957 में 
बनकर तैयार हुआ था।

स्वर्गीय पूजनीय राजा परम 
जनकाधिपेश्वर महाभूमिबल अतुल्यतेज 
महाराज परम पवित्र के समय में इसकी 
स्थापना हुई। सन् 1957 में 25वीं बौद्ध 
शताब्दी के अवसर पर बुद्ध जयंती  
उत्सव मनाने के लिए भारत के प्रथम 
प्रधानमंत्री जवाहरलाल नेहरू ने  
आयोजन की तैयारी की। उन्होंने विभिन्न 
बौद्ध देशों को बुद्धत्व प्राप्ति की पवित्र 
भूमि बोधगया में अपनी संस्कृति की 
कला-शैली से बौद्धविहार बनवाने के 
लिए आमंत्रित किया। इसके लिए भारत  
सरकार ने उन देशों को सरकारी स्तर पर 
99 वर्षों के किराए के अनुबंध के रूप में 
भूमि आवंटित की और अनुबंध समाप्त  
हो जाने पर अगले 50 वर्षों के लिए 
नवीनीकृत किया जा सकेगा, की व्यवस्था 
भी की।

बौद्धविहार का निर्माण वर्ष 1957 
से शुरू हुआ था, और 6 मार्च, 1966 
को आधिकारिक रूप से थाई सरकार के  
नाम पर बौद्ध संस्कृति के अनुसार मंदिर 
की सीमा का निर्धारण किया गया था। 
विहार परिसर का क्षेत्र लगभग 5 एकड़ 
का है, जो महाबोधि विहार से लगभग  
500 मीटर की दूरी पर स्थित है। थाई 
बोधगया बौद्धविहार थाई सरकार की 
देख-रेख और संरक्षण के अंतर्गत आता 

है। वर्तमान में पूजनीय फ्रा धर्मबोधिवंश 
यहाँ के विहाराध्यक्ष हैं।

थाई बोधगया बौद्धविहार के मुख्य 
भवन का निर्माण बैंकॉक में स्थित 
बेनचमाबॉफिट दुसितबनाराम राजबार 
विहार के मुख्य भवन की आकृति का 
अनुकरण है। इस मुख्य भवन में प्रतिष्ठित 
प्रधान प्रतिमा थाईलैंड की सर्वाधिक 
प्रसिद्ध फ्रा बुद्ध जिनराज की बुद्ध प्रतिमा की 
प्रतिकृति है। बेनचमाबॉफिट बौद्धविहार 
पर प्रतिमा निर्माण के समारोह में पूजनीय 
राजा परम जनकाधिपेश्वर, महाभूमिबल 
अतुल्यतेज, महाराज परमनाथ पवित्र 
मुख्य अतिथि के रूप में उपस्थित थे। 
महामहिम महाराजा ने प्रतिमा का 
नामकरण भी किया कि ‘फ्रा बुद्धघर्मिशर 
जम्बूदीपनिवत्तिसुखोदय’ जिसका अर्थ 
है– सुख प्रदान करने धर्मेश्वर भगवान 
बुद्ध की जम्बुद्वीप में वापसी। वर्ष 1992 
में पूजनीय राजा परमेंद्र रामाधिपति श्री  
सिन्द्र महावज्रालंकरण ने थाई बोधगया 
बौद्धविहार की आधिकारिक यात्रा की। 

यह बौद्धविहार जितना बाहर से 
आकर्षक है, उतना ही आकर्षक भीतर से 
भी है। इस मंदिर की मूर्ति विशेष है। यह 
एक स्वर्ण मूर्ति है जिसकी स्थापना 3 मई, 
1967 को बुद्ध पूर्णिमा के दिन हुई थी।  
इसे थाईलैंड के प्रधानमंत्री महोपासक 
थानोम कित्ति क्योन ने दान किया था। 
इस प्रतिमा की ऊँचाई 3.6 मीटर है। 
इसका निर्माण बैंकॉक में हुआ और इसे 
एक विशेष विमान द्वारा पटना लाया 
गया। पटना से एक शोभायात्रा के  
साथ बोधगया लाया गया और महाबोधि 
मंदिर के तीन चक्कर लगवाकर विशेष 
पूजा-अर्चना के साथ यहाँ स्थापित  
किया गया।

था

फो गुआंग शान 
बौद्धविहार 

 कॉर्डिनेट्स : 24.69055, 84.98693

हाबोधि मंदिर से दक्षिण-पश्चिम 
दिशा में फो गुआंग शान बौद्धविहार 
1.2 किलोमीटर की दूरी पर स्थित 
है। यह विहार ताइवान के सबसे  

बड़े बौद्ध संगठनों में से एक, फो गुआंग शान से 
संबद्ध है। यह एक बौद्ध धर्म की शिक्षा का केंद्र है। 
यह बौद्धविहार ताइवान की उच्च स्तरीय सांस्कृतिक 
धरोहर का प्रतीक है। 

म

अखिल  
भारतीय  
भिक्षु संघ

 कॉर्डिनेट्स : 24.69433, 84.98470

21 तारा 
देवी मंदिर

 कॉर्डिनेट्स : 24.70626, 84.97843

निया� भर के लाखों बौद्धों के लिए बिहार में बोधगया सबसे  
पवित्र स्थल है और इसे पृथ्वी की नाभि माना जाता है। यूनेस्को  
का विश्व धरोहर केंद्र बोधगया अब बौद्ध अनुयायियों के लिए  
सीखने का पवित्र स्थान है। 2016 में महामहिम 11वें रिनपोछे  

ने बौद्ध भक्तों और अभ्यासियों के लिए एक संस्थान बनाने का सपना  
देखा था। जहाँ वे बौद्ध ध्यान और प्रथाओं को सीख और अध्ययन कर 
सकें। तारा देवी मंदिर का निर्माण महामहिम 11वें रिनपोछे के पूर्ण समर्थन 
और दूरदर्शिता से किया गया था। तारा देवी मंदिर की स्थापना ड्रुक जेतवन 
चैरिटेबल ट्रस्ट ने की है। यह मंदिर तारा देवी को समर्पित है। मंदिर अद्वितीय 
वास्तुकारी और बौद्ध तात्रिक देवताओं के मांडलों के लिए प्रसिद्ध है। 

बौद्ध तांत्रिक साधकों द्वारा दुनिया� में तारा देवी की व्यापक रूप से पूजा  
की जाती है। उन्हें भारत में लोकप्रिय देवी के नाम से भी जाना जाता है और 
उनकी शिक्षाओं को आमतौर पर तारा तंत्र के नाम से जाना जाता है। साथ  
ही बौद्ध साहित्य और लोगों के दैनिक अभ्यास में इसका बहुत उपयोग  
किया जाता है।

भगवान चक्रसंवर (कैलाश पर्वत के इष्टदेव) और श्रीत्रो देवताओं का 
मंडल बौद्ध तांत्रिक कला ग्रंथों के अनुसार डिज़ाइन किया गया है। इसलिए 
तारा देवी मंदिर पवित्र बौद्ध शिक्षाओं और प्रथाओं का एक क़ीमती स्थान  
है। बोधगया के इसी स्थान पर उनकी अत्यधिक पूजा की जाती है और  
उनकी शिक्षाओं का सदियों से अभ्यास किया जाता रहा है।

यह मंदिर तीन तलों में बना हुआ है। प्रथम तल पर भगवान बुद्ध की  
सुंदर मूर्ति है। उसके ऊपर के दो तलों में तारा देवी के 21 अवतारों की मूर्तियाँ 
हैं, जिसमें 20 सफ़ेद रंग की हैं और शीर्ष पर एक विशाल मूर्ति हरे रंग की  
तारा देवी की है। 

इन 21 अवतारों के नाम और विशेषताएँ इस प्रकार हैं– आर्य दीपांकर 
श्रीज्ञान आदि महापंडितों ने कहा है कि किसी भी व्यक्ति के द्वारा (तारा की) 
पूजा, स्तुति तथा बित्र की स्थापना की जाए तो वह व्यक्ति आठ भय तथा 
सोलह भय इत्यादि सांसारिक माया से मुक्त हो जाता है। विशेष रूप से 21 
ताराओं में से प्रत्येक के नाम तथा रूप की वंदना, पूजा तथा अध्येषणा करें  
तो विशिष्ट अनुशंसा की प्राप्ति होती है।
(1)	 आर्य तुरेवीर तारा– हिंसा आदि का निवारण करती हैं।
(2)	 आर्य शुक्ल कान्ता तारा– ग्रह-बाधा को शांत करती हैं।
(3)	 आर्य कनकवर्णा तारा– आयु-सिद्धि प्रदान करती हैं।
(4)	 आर्य तथा गतोष्णीष तारा– विष का शमन करती हैं।

दु

(5)	 आर्य हूंकार नादिनी तारा– अधीन करती हैं। 
(6)	 आर्य त्रैलोक्य विजया तारा– भूत का दमन तथा आवरण 

की शुद्धि करती हैं।
(7)	 आर्य प्रमर्दिनी-तारा– दूसरे के विद्या मंत्र का प्रत्यावर्तन 

करती हैं।
(8)	 आर्य मारमर्दनेश्वरी तारा– शत्रु का शमन करती हैं।
(9)	 आर्य खदिरवणी तारा– भय से रक्षा करती हैं।
(10)	 आर्य शोक विनोदन तारा– मार का दमन करती हैं।
(11)	 आर्य जगद्वशी तारा– दरिद्रता को दूर करती हैं।
(12)	 आर्य मंगला लोक तारा– मंगल करती हैं।
(13)	 आर्य परिपाचक तारा– बाधा को शांत करती हैं।

(14)	 आर्य भृकुटी तारा– विघ्न का नाश करती हैं।
(15)	 आर्य महाशांति तारा– पाप को शांत करती हैं।
(16)	 आर्य राग निषूदन तारा– वाद में विजय प्रदान करती हैं।
(17)	 आर्य सुख साधना तारा– चोर को कैद में कर लेती हैं।
(18)	 आर्य विजय तारा– नाग रोग से मुक्ति देती हैं।
(19)	 आर्य दुख दहन तारा– बुरे स्वप्नों को शांत करती हैं तथा कैद 

से मुक्त करती हैं।
(20)	 आर्य सिद्धि संभव तारा– रोग का शमन करती हैं।
(21)	 आर्य परिनिष्पन्न तारा– सभी प्रकार के कार्यों को संपन्न 

करने में सहायता करती हैं।
माँ तारा को बौद्ध धर्म में स्त्री देवता के रूप में स्थान प्राप्त है।  

माँ तारा कई रूपों में पाई जाती हैं, लेकिन इनके सफ़दे और हरे  
रंग के रूप सबसे ज़्यादा पूजे जात हैं। इन्हें तिब्बत में डोलमा कहा  
जाता है। माँ तारा को दया की देवी माना जाता है। यह सभी  
प्राणी मात्र को फलने-फूलने का आशीर्वाद देती हैं। माँ तारा के  
माथे पर एक तीसरी आँख भी होती है। उनके हाथों और पैर के  
तलवों में भी आँखें होती हैं, ताकि सभी प्राणियों पर उनकी नज़र  
रहे। सफ़ेद माँ तारा के 21 अवतार हैं। 

हरी तारा दया का प्रतीक हैं। किसी मुश्किल, अड़चन या खतरे 
से बचने के लिए इनकी आराधना की जाती है। माँ तारा की बैठने  
की मुद्रा तुरंत कार्यवाही की तत्परता का प्रतीक है। माँ तारा को  
गहनों और सुनहरी आभा से सजाया जाता है।

प्राग बोधि 
बौद्ध गुफाएँ, 

डूंगेश्वरी
 कॉर्डिनेट्स : 24.73766, 85.04960

गेश्वरी पहाड़िया महाबोधि मंदिर से 19 किलोमीटर उत्तर-पूरब में निरञ्जना नदी के  
पार स्थित हैं। इन पहाड़ियों को महाकाल या प्रयागबोधि गुफ़ाओं के नाम से भी जाना 
जाता है। पहाड़ियाँ उन गुफ़ा मंदिरों के लिए सबसे अधिक प्रसिद्ध हैं जिनके बारे में  
कहा जाता है कि भगवान बुद्ध ने ज्ञान प्राप्ति के लिए गया आने से पहले, यहाँ ध्यान किया 

था। राजकुमार सिद्धार्थ ने ज्ञान प्राप्ति से पहले इस क्षेत्र में 6 वर्षों का समय कठोर तपस्या करके 
बिताया था। चीनी तीर्थयात्री ह्वेनत्सांग ने अपने यात्रा-वृत्तांत में इन पहाड़ियों का उल्लेख किया  
है। यह क्षेत्र उरुवेला जंगल का ही भाग है। यहाँ ऐसे अनेक स्थान हैं जहाँ राजकुमार ने तपस्या की  
थी। ऐसा ही एक स्थान है डुंगेश्वरी गुफ़ा। इस गुफ़ा तक पहुँचने के लिए पहाड़ पर पैदल जाने  
का रास्ता है। आने वाले समय में यहाँ रोपवे बनाने की योजना है। यहाँ तक जाने के लिए पालकी  
की सुविधा भी उपलब्ध है। ऊपर पहाड़ की एक गुफ़ा में बुद्ध भगवान की सोने की कशृकाय मूर्ति  
रखी है जहाँ लोग दर्शन करने आते हैं। साथ ही यहाँ प्रार्थना स्थल भी है जिसमें लोग ध्यान करते हैं। 

डूं

रञ्जना नदी के पार के ग्राम, पहाड़ 
एवम् गुफाएँ सभी राजकुमार 
सिद्धार्थ के बुद्ध बनने की यात्रा  

का अभिन्न अंग रही हैं। यहाँ लोक कथाएँ भी 
सुनने को मिलती हैं। यहीं स्थित है बकरौर ग्राम,  
जो कभी सैनानी ग्राम हुआ करता था। यहाँ पर 
एक मंदिर है, जिसका नाम सुजाता कुटी है।  

यह मंदिर उसी ग्वाल कन्या को समर्पित 
है, जिसने बुद्ध को ज्ञान प्राप्ति से ठीक पहले  
खीर अर्पित की थी। बोधगया के इतिहास में  
सुजाता एक महत्वपूर्ण पात्र है, जिसके होने 
की पुष्टि खुदाई में निकले साक्ष्यों से होती है।  
भारतीय पुरातत्व सर्वेक्षण ने यहां 1973-74 
और 2001-06 में खुदाई की। खुदाई में 8वीं-
9वीं सदी का एक शिलालेख मिला, जिस 
पर लिखा है, ‘देवपाल राजस्य सुजाता गृह’, 
इससे यह प्रमाणित होता है कि सुजाता कोई  
काल्पनिक पात्र नहीं है। देवपाल की व्याख्या  
9वीं सदी के पाल राजवंश के राजा के रूप में  
की गई है, इसलिए यहाँ ग्रामवासियों ने  
सुजाता स्मृति को याद रखने के लिए एक  
मंदिर बनाया है, जिसे सुजाता कुटी कहते हैं।  
यहाँ राजकुमार सिद्धार्थ को खीर अर्पित करती 
सुजाता की मूर्ति है। 

यहाँ के लोग दर्शनाभिलाषियों को एक  
कहानी सुनात हैं, कहते हैं कि राजकुमार  
सिद्धार्थ जब ज्ञान की तलाश में उरुवेला के 

जंगलों में भटक रहे थे और जलपान त्याग दिया 
था तो उनकी काया हड्डियों का ढाँचा बनकर 
रह गई, जिसमें तनिक भी शक्ति नहीं थी। जब 
राजकुमार सिद्धार्थ सैनानी ग्राम की तरफ आए  
तो उन्होंने यहाँ एक वटवृक्ष के नीचे आसन  
लगाया और ध्यान करने लगे। उसी ग्राम के  
प्रधान की कन्या थी, जिसका नाम सुजाता था। 
सुजाता के संतान नहीं थी तो उसे किसी गुरु ने  
यह सलाह दी थी, कि तुम शाक्य देवता को  
गाय के दूध से बनी खीर खिलाओगी 
तो तुम्हें संतान प्राप्ति होगी। जब सुजाता 
की दासी ने वट वृक्ष के नीचे राजकुमार 
सिद्धार्थ को ध्यान में बैठे देखा तो उसे यह  
आभास हुआ, कि कहीं यह वृक्ष के देवता 
शाक्य देव तो नहीं हैं। उसने तुरंत जाकर अपनी  
मालकिन को सूचना दी। मालकिन ने गाय के  
दूध से खीर बनाई और देवता को अर्पित करने 
के लिए इस स्थान पर आई। राजकुमार सिद्धार्थ 
ने सुजाता से खीर ग्रहण की जिससे उनके  
शरीर में ऊर्जा आई और उन्होंने निरञ्जना नदी पर 
जाकर स्नान किया। तदुपरांत नदी पार कर उस 
स्थान पर पहुँचे, जहाँ पर महाबोधि वृक्ष है और 
महाबोधि वृक्ष के नीचे ध्यान करने बैठ गए।  
उसी रात राजकुमार सिद्धार्थ को ज्ञान की प्राप्ति 
हुई और वह महात्मा बुद्ध कहलाए। इस घटना 
स्मृति में बौद्ध धर्मावलंबी यहाँ दर्शन करने 
अवश्य आते हैं।

नि

सुजाता कुटी 
 कॉर्डिनेट्स : 24.69619, 85.00848

सुजाता स्तूप 
 कॉर्डिनेट्स : 24.69799, 85.00410

252

जाता स्तूप महाबोधि मंदिर से 
पूरब दिशा में निरञ्जना नदी 
पार 2 किलोमीटर की दूरी पर 
बकरोर ग्राम में सुजाता कुटी 

के नज़दीक ही एक प्राचीन स्तूप स्थित है। 
स्थान को भारतीय पुरातत्व सर्वेक्षण द्वारा  
संरक्षित स्मारक का दर्जा प्राप्त है। स्थान को 

को प्राचीन काल में सुजातगढ़ के नाम से  
भी जाना जाता था।  

यह स्तुप सुजाता नामक उस स्त्री के 
निवास स्थल को विस्मरणीय बनाने के  
उद्देश्य से निर्मित किया गया है जिसने 
भगवान बुद्ध को खीर का भोग कराया था। 
इस तथ्य की पुष्टि उत्खनन से प्राप्त 8वीं - 

9वीं शताब्दी ई. के एक अभिलेख से होती है 
जिसमें ‘देवपाल राजस्य सुजाता गृह’ अंकित 
है। सन् 1873 -1874  ई०, तथा पुनः 2001 - 
2006  ई० में भारतीय पुरातत्व सर्वेक्षण द्वारा 
कराए गए उत्खनन् से चारो प्रधान दिशाओं में 
एक से उक्त वृताकार द्विभेधी स्तूप अनावृत 
हुआ है, जिसका निर्माण गुप्त काल से पाल 

युग के मध्य तीन चरणों में किया गया था। 
इसका प्रदक्षिण-पथ काष्ठ-वेदिका से घिरा 
था। मूल स्वरूप में पूरी संरचना पर चूना 
प्लास्टर का लेप था। उत्खनन से प्राप्त कुछ 
पुरा सामग्री को भारतीय पुरातत्व सर्वेक्षण 
द्वारा संचालित बोधगया संग्रहालय में दर्शकों 
के अवलोकनार्थ प्रदर्शित किया गया है।

सु

उरुवेला वन 
ध्यान केंद्र 

 कॉर्डिनेट्स : 24.73898, 85.03924

रुवेला वन ध्यान विहार महाबोधि मंदिर से 19 
किलोमीटर उत्तर-पूरब में निरञ्जना नदी के पार 
लारपुर ग्राम में डुंगेश्वरी पहाड़ियों के दामन में  
स्थित है। इस बौद्धविहार का निर्माण म्यांमार वेन 

चंद्रमुनि भंतेजी ने वर्ष 2012 में करवाया था। यह बौद्धविहार  
वर्ष 2016 में बनकर तैयार हुआ।  

यह एक शांत बौद्धविहार है, जहाँ वर्ष भर गर्मी क े कुछ  
माह छोड़कर ध्यान शिविरों का निःशुल्क आयोजन किया 
जाता है। यहाँ भिक्षु एवं भिक्षुणियों के रहने की व्यवस्था है। इस 

ध्यान केंद्र के दरवाज़े सभी के लिए खुले हैं। मंदिर के प्रांगण  
में बुद्ध भगवान की ज्ञान प्राप्ति के पहले की कृशकाय  
अवस्था दर्शाती कई मूर्तिया हैं। इनमें सबसे बड़ी मूर्ति  
भगवान की अर्द्ध लेटी अवस्था की मूर्ति है जब कठोर  
तपस्या करते हुए अन्न-जल का त्यागकर उनमें खड़े होने  
की शक्ति नहीं बची थी। इस बौद्धविहार के द्वार पर म्यांमार  
के पारंपरिक स्थापत्य चिह्न विशाल सिंह बने हैं। बौद्धविहार  
के भीतर बुद्ध कशृकाय अवस्था में पाँच साथियों के साथ 
समाधि में लीन हैं।

उ

‘दाईबुत्सु’ विशाल  
बुद्ध मूर्ति

 कॉर्डिनेट्स : 24.69628, 84.98742

हाबोधि मंदिर के बाद बोधगया का दूसरा 
सबसे बड़ा आकर्षण है बुद्ध की 80 फ़ीट 
ऊँची प्रतिमा। इसका नाम है - ‘दाईबुत्सु’ 
विशाल बुद्ध मूर्ति। जापानी भाषा में 

दाईबुत्सु का अर्थ विशाल बुद्ध मूर्ति है। बोधगया की  
पावन भूमि पर यह विशाल बुद्ध मूर्ति नागोया, जापान 
में स्थित दाई जो क्यो बौद्ध संस्था द्वारा निर्मित की गई है। 
बुद्ध को श्रद्धा समर्पित करने के लिए एवं उनक े उपदेशों  
के प्रसार के लिए विश्व शांति और आनंद के प्रतीक  
स्वरूप इस विशाल मूर्ति को स्थापित किया गया है। कमल  
पर स्थित बुद्ध मूर्ति ध्यान मुद्रा में है। मूर्ति चुनार के गुलाबी 
पत्थरों को जोड़कर एवं कमल तथा मूर्ति का आधार 
क्रमशः चुनार के पीले पत्थरों से तथा लाल ग्रेनाइट पत्थरों 
से बनाया गया है। दक्षिण भारत के प्रसिद्ध मूर्तिकार श्री 
गणपति सथपथी ने इस विशाल बुद्ध मूर्ति का नक्शा  
तथा कोलकाता निवासी श्री ऋषिकेश दास गुप्ता ने 
मूर्ति का मॉडल तैयार किया है। मूर्ति चुनार उत्तर प्रदेश 
के ठाकुर एंड संस ने बनाई है। इस विशाल बुद्ध मूर्ति का 
अनावरण समारोह पूजनीय दलाई लामा के कर कमलों 
द्वारा 18 नवंबर, 1989 को संपन्न हुआ। तथागत बुद्ध के 
प्रधान 10 शिष्यों की प्रतिमाओं का अनावरण समारोह  
20 फरवरी, 1996 को बिहार के राज्यपाल महामहिम  
डॉ. ए.आर. किदवई के कर कमलों द्वारा किया गया। 
इस मूर्ति के निर्माण में 4 वर्षों का समय लगा। मूर्ति की  
ऊँचाई 64 फ़ीट है। कमल की ऊँचाई 6 फ़ीट और आधार 
की ऊँचाई 10 फ़ीट है।

म

100 फ़ीट 
बुद्ध 

 कॉर्डिनेट्स : 24.71811, 84.99893

फ़ीट बुद्ध मंदिर महाबोधि मंदिर से 
उत्तर-पूर्व दिशा में 3 किलोमीटर 
की दूरी पर नेवतौर, जानी बिगहा  

में  स्थित है। यह प्रतिमा 100 फ़ीट लंबी और 
30 फ़ीट ऊँची भारत में बुद्ध की सबसे बड़ी 
मूर्ति है। इसका निर्माण बुद्ध इंटरनेशनल 
वेलफेयर मिशन द्वारा किया गया है। मूर्ति में 
भगवान महापरिनिर्माण मुद्रा में हैं। उत्तर प्रदेश के  
कुशीनगर में भगवान बुद्ध की मूर्ति भी इसी  
मुद्रा में है जहाँ उन्होंने महापरिनिर्वाण प्राप्त किया 
था। इस विशाल प्रतिमा का निर्माण वर्ष 2019 में 
शुरू हुआ था। इसे फाइबर ग्लास से कोलकाता 
के मूर्तिकारों ने बनाया है। यह मूर्ति वर्ष 2023 में 
बनकर तैयार हुई थी।

सौ

करशा बौद्धविहार
 कॉर्डिनेट्स : 24.69341, 85.01311 

रशा बौद्धविहार 
महाबोधि मंदिर 
से पूरब दिशा 
में निरञ्जना नदी 

पार 2 किलोमीटर की दूरी पर 
बकरोर ग्राम में स्थित है। यह प्राचीन 
बौद्धविहार है। जिसका सम्बन्ध 
लद्दाख ज़ांस्कर क्षेत्र से है। यहाँ  
बोध भिक्षुणिया अध्धयन करने 
आती हैं। यह एक छोटा लेकिन 
सुन्दर  बौद्धविहार है।

क

शाक्या बौद्धविहार
 कॉर्डिनेट्स : 24.67939, 84.97454

क्या बौद्धविहार महाबोधि 
मंदिर से 3.3 किलोमीटर 
पश्चिम दिशा में स्थित है। 
इस बौद्धविहार का पूरा नाम 

साक्या महाकरुणा त्रियान धर्मचक्र विहार है। इस 
बौद्धविहार की नींव वर्ष 2014 में डोल्मा फोडरंग 
फाउडंेशन द्वारा रखी गई। इस बौद्धविहार का 
सम्बन्ध तिब्बत की शाक्य परंपरा से है। 

वर्ष 1073 ई. में स्थापित, शाक्य स्कूल तिब्बत 
में वज्रयान बौद्ध धर्म की मुख्य परंपराओं में से  
एक है। इसके संस्थापक खोन कोंचोग ग्यालपो, 
महान अनुवादक ड्रोग्मी के शिष्य थे, जिन्होंने 
संस्कृत से तिब्बती में बौद्ध धर्मग्रंथों के अनुवाद 
करने मुख्य भूमिका निभाई थी।

उन्होंने शाक्य नामक भूमि पर पहला 
मठ बनाया, तब से बौद्धधर्म की प्रामाणिक 
शिक्षाए� खोन परिवार के रक्त वंश के माध्यम से  
लगातार आगे प्रसारित की जा रही हैं। वर्तमान 
में सिंहासन धारक, परम पावन 41वें शाक्य  
ट्रिज़िन इस दायित्व का निर्वहन कर रहे हैं। खोन 
परिवार सभी प्राणियों के लाभ के लिए अथक  
रूप से धर्म का प्रसार करता रहता है। यह 
बौद्धविहार उन्हीं की प्रेरणा से बना है।

शा

स क्षेत्र की विरासत को संरक्षित  
और प्रचारित करने के उद्देश्य 
से भारतीय पुरातत्व सर्वेक्षण 
ने बोधगया में एक पुरास्थलीय 

संग्रहालय स्थापित किया है जिसका  
उ‌द्घाटन परम पावन दलाई लामा ने 27 
दिसंबर, 1956 को किया था। इस संग्रहालय 
में तीन मुख्य दीर्घाओं के अलावा पोर्टिकों 
और गलियारे मिलाकर लगभग 300 
अनमोल पुरावस्तुओं को आगंतुकों के लिए 
प्रदर्शित किया गया है जबकि लगभग साढ़े 
तेरह सौ पुरावस्तुओं को संग्रह-कोष में 
सुरक्षित रखा गया है। बलुआ तथा ग्रेनाइट 
पत्थर में उत्कीर्ण वेदिका के अवशेष इस  
दीर्घा के उल्लेखनीय संग्रह हैं जिसे महाबोधि 
मंदिर की बाहरी वेदिका रेलिंग के रूप में 
स्थापित किया गया था।

यहाँ मैत्रेय, मनुश्री, अवलोकितश्वर, 
तारा, जंभल आदि बौद्ध धर्म से कुछ बेहतरीन 
मूर्तियाँ हैं। ब्राह्मण धर्म से संबंधित मूर्तियों 
में विष्णु के अवतारों का विजन स्थानक 
प्रतिमाओं में विष्णु, गणेश, उमा-महेश, 
रामदेव संधमाका आदि उल्लेखनीय हैं।

पोर्टिको में स्थित अभय मुद्रा में खड़े  
बुद्ध की एक विशाल पत्थर की मूर्ति को  
उनके पीछे के स्लैब पर उकेरा गया है। यह 
आगंतुक को पहली नज़र में ही आकर्षित 
करती है। ये प्रतिमाएँ गलियारे में स्थित 
पीठिका पर प्रदर्शित की गई हैं। 

संग्रहालय के एक बड़े हॉल में प्रदर्शित 
महाबोधि मंदिर से संबंधित बलुआ पत्थर  
की वेदिका (रेलिंग) को द्वितीय ई० पू० 
शुंगयुगीन माना जाता है। जबकि ग्रेनाइट 
पत्थर की रेलिग छठी-सातवीं शताब्दी 

संबंधित मानी जाती है। वेदिका के स्तंभों व 
सूचियों को जातक दृश्यों, बुद्ध के जीवन की 
घटनाओं, यक्ष-यक्षी आकृतिया, राशियों, 
ऐतिहासिक और लोक दृश्यों के साथ-साथ 
वनस्पतियों और जीवों से सजाया गया है। 
कुछ इस स्तंभों में उसके दानकर्ता के नाम  
को भी अंकित किया गया है। इनमें से 
दक्षिण-पश्चिम कोने में स्थित बलुआ पत्थर 
के खम्भे पर सूर्य की एक प्रतिमा का अंकन 
है जिसे भारतीय प्रस्तर मूर्तिकला में सूर्य 
का प्राचीनतम चित्र माना जाता है। इनके  
अलावा इस दीर्घा में पालयुगीन बौद्ध 
संबद्धता के विभिन्न भाव-भंगिमाओं की 
मूर्तिया भी प्रदर्शित की गई हैं। 

दीर्घा-1 में बौद्ध धर्म की कुछ उत्कृष्ट 
प्रतिमाएँ प्रदर्शित हैं जिनमें बुद्ध की भूमि-
स्पर्श, अभय, धर्मचक्र प्रवर्तन तथा ध्यान 
मुद्रा की मूर्तिया हैं। इसके अतिरिक्त 
अवलोकितश्वर, जंभल, तारा, मैत्रेय तथा 
मंजुश्री (सभी पाल युगीन) की प्रतिमाएँ हैं। 
यहाँ खुदाई से निकली कुछ वस्तुएँ अलग-
अलग शोकेस में प्रदर्शित हैं। वास्तव में 
इस संग्रहालय में बोधगया की सांस्कृतिक 
संपदा का विपुल भंडार है। महाबोधि मंदिर 
से लगभग एक किलोमीटर दूर बकरौर ग्राम 
स्थित सुजातामढ़ टीले के उत्खनन से प्राप्त 
पुरा सामाग्री भी इस संग्रहालय का विशेष 
आकर्षण है। भारतीय पुरातत्व सर्वेक्षण द्वारा 
किए गए उक्त उत्खनन से ईंट निर्मित स्तूप 
अनावत्त हुआ है जो भगवान बुद्ध के ज्ञान 
प्राप्ति से पूर्व खीर अर्पण करने वाली सुजाता 
नाम की स्त्री की स्मृति में बना था। इस 
संग्रहालय का रख-रखाव भारतीय पुरातत्व 
सर्वेक्षण के पटना मंडल द्वारा किया जाता है।

इपुरातत्व संग्रहालय 
 कॉर्डिनेट्स : 24.69497, 84.98700

वाट पा  
मंदिर परिसर

 कॉर्डिनेट्स : 24.69725, 84.99207

ट पा मंदिर परिसर महाबोधि मंदिर के ठीक 
पीछे स्थित है। इस मंदिर का उद्घाटन परम 
पूजनीय दलाई लामा द्वारा 25 जनवरी, 2018 में 
किया गया था। इसका निर्माण बौद्ध थाई भारत  

सोसाइटी ने करवाया है। थाईलैंड के लोग बौद्ध धर्म को मानने वालों  
में सबसे अग्रज माने जाते हैं। यह सोसाइटी बौद्ध अनुयायियों को  
सबसे वरिष्ठ शिष्य बनाती है। बोधगया में थाईलैंड के लोगों द्वारा  
बनवाए गए अनेक बौद्धविहार मौजूद हैं। यह सभी अपने देश 

की पारंपरिक कलाओं को समेटे हुए हैं। यहाँ हर ओर शांति 
स्थापित है। इस विहार के दरवाज़ बौद्ध धर्म की शिक्षा और ध्यान  
सीखने वालों के लिए हमेशा खुले रहते हैं। यहाँ का मुख्य मंदिर  
हीरे, पन्ने, माणिक और अन्य रत्नों से जड़ा हुआ है। इसके  
भीतर भगवान बुद्ध की स्वर्ण मूर्ति दमक रही है। इस हॉल की  
दीवारों पर सुंदर चित्रकारी द्वारा बुद्ध के जीवन की मुख्य घटनाओं  
को दर्शाया गया है। इस परिसर में बौद्ध भिक्षुओं के रहने की भी 
व्यवस्था है।

इस किताब के बारे में क्या लिखंू! 
मैं तो बस इतना ही कहूंगा कि 
यह एक संग्रह करने की वस त्ु है। 
वज्रासन और अन्य स्मारकों की 
दुर्लभ तस्वीरें इसे विद्वानों के लिए 
भी मूल्यवान बनाती हैं।

के के मुहम्मद
पद्मश्री,  पुरातत्वविद् एम  
पूर्व क्षेत्रीय निदेशक (उत्तर),  
भारतीय पुरातत्व सर्वेक्षण

